
Hyrje  
 

Thelbi i qeverisjes së mirë në nivel lokal është përmirësimi i cilësisë së jetës së qytetarëve 

përmes menaxhimit efektiv dhe transparent. Kjo do të thotë se qeverisja lokale jo vetëm që i 

përmbush detyrimet e saj, por e bën këtë në partneritet me qytetarët, në një mënyrë të drejtë, 

të hapur dhe të përgjegjshme. Vetë koncepti i qeverisjes së mirë përfshin një spektër të gjerë 

politikash, të cilat çojnë në mënyra të reja qeverisjeje, duke e promovuar menaxhimin e hapur 

dhe duke inkurajuar vendimmarrje më të mirë, duke zvogëluar korrupsionin dhe duke ofruar 

shërbime publike më efikase.  

Transparenca, si një tipar kyç i qeverisjes së mirë, siguron disponueshmërinë e 

informatave dhe të dhënave të nevojshme për kontrollin e autoriteteve lokale. Kjo nga ana tjetër 

e rrit besimin e qytetarëve në vetëqeverisjen lokale dhe i inkurajon ata të marrin pjesë aktive në 

proceset e vendimmarrjes. Përveç transparencës, qeverisja e mirë bazohet në parimet e 

pjesëmarrjes, llogaridhënies dhe integritetit, të cilat së bashku kontribuojnë në komunitete më 

gjithëpërfshirëse dhe më të përgjegjshme, gjë që është thelbësore për të siguruar zhvillim të 

qëndrueshëm dhe prosperitet të përgjithshëm të shoqërisë.  

Për të matur shkallën në të cilën njësitë e vetëqeverisjes lokale në Republikën e 

Maqedonisë së Veriut i respektojnë këto parime, Fondacioni për Internet dhe Shoqëri - 

“Metamorfozis” në partneritet me Koalicionin Rural, përgatiti një vlerësim të gjendjes së 

qeverisjes së mirë të njësive të vetëqeverisjes lokale (NJVL) në Republikën e Maqedonisë së 

Veriut për vitin 2025. 

Vlerësimi është rezultat i hulumtimit të realizuar bazuar në Indeksin e Hapjes, i cili ka për 

qëllim të përcaktojë shkallën në të cilën parimet e qeverisjes së mirë respektohen, në këtë rast 

nga pushteti lokal në Republikën e Maqedonisë së Veriut.  

Indeksi i hapjes bazohet në metodologjinë e Indeksit të Hapjes së NJVL-ve në rajonin e 

Ballkanit Perëndimor, të cilin e zbaton “ACTION SEE” – Rrjeti për Përgjegjësi, Teknologji dhe Hapje 

të Institucioneve në Evropën Juglindore. Indeksi i merr parasysh ndryshimet dhe specifikat e 

secilit vend, si në aspektin e detyrimeve ligjore për NJVL-të, ashtu edhe në aspektin e praktikave. 

Metodologjia u rishikua në fillim të vitit 2021 dhe në fillim të vitit 2024, për t’i përshtatur 

komponentët e Indeksit (fushat, nënfushat, treguesit, mjetet) për të mundësuar zbatueshmërinë 

e tij të plotë dhe rëndësinë e tij.  

Ky raport ofron një analizë të punës së NJVL-ve në Republikën e Maqedonisë së Veriut në 

lidhje me parimet e transparencës, vetëdijesimit, qasshmërisë dhe integritetit, me një fushë të 

përbashkët të pranishme në të katër parimet – të dhënat e hapura. Në bazë të vlerësimit të 

realizuar, janë dhënë rekomandime për përmirësimin e funksionimit të NJVL-ve në fushat që janë 

të përfshira në hulumtimNJVL.  



Qëllimi i aktiviteteve tona është të kontribuojmë në zbatimin e reformave në këtë fushë, 

duke ndërtuar një marrëdhënie partneriteti me vetëqeverisjen lokale. Me rekomandimet tona, 

ne përpiqemi t’u ndihmojmë NJVL-ve të bëhen më të hapura dhe më të përgjegjëshme, gjë që do 

të përmirësojë cilësinë e jetës së qytetarëve dhe do të forcojë rolin e tyre në proceset e 

vendimmarrjes në përputhje me nevojat e tyre.  

 

Metodologjia  
 

Indeksi i hapjes e vlerëson performancën e vetëqeverisjes lokale në fushën e qeverisjes së 

mirë duke u përqendruar në katër parime: (1) transparenca, (2) vetëdijesimi, (3) qasshmëria, 

dhe (4) integriteti, dhe një fushë e përbashkët që është e pranishme në të katër parimet – të 

dhënat e hapura.  

Indeksi i hapjes është një mjet praktik për matjen e hapjes së përgjithshme të NJVLve që: 

 ofron një pasqyrë të detajuar të të gjitha aspekteve që lidhen me hapjen e secilës 

NJVL; 

 mundëson krahasueshmërinë midis NJVL-ve për të inkurajuar mësimin e ndërsjellë 

dhe shkëmbimin e praktikave më të mira; 

 krijon motivim midis NJVL-ve për përmirësim, përsosje dhe inovacion të 

vazhdueshëm; 

 është i arritshëm dhe i kuptueshëm për qytetarët, që të kenë një pasqyrë për hapjen 

e NJVL-ve të tyre, si një nga kriteret kryesore për vlerësimin e performancës dhe 

suksesit; 

Treguesit janë të organizuar në katër fusha dhe nëntë nënfusha. Katër fushat 

korrespondojnë me katër parimet e qeverisjes së hapur: transparenca, vetëdijesimi, qasshmëria 

dhe integriteti. Përveç kësaj indeksi përmban edhe dy nënkategori – këshillat komunale dhe 

ndërmarrjet publike, gjë që lejon vlerësimin e transparencës së NJVL-veNJVL kur bëhet fjalë 

konkretisht për punën e këshillave ose ndërmarrjeve publike.  

Fusha e transparencës u referohet politikave, aktiviteteve dhe masave që i ndërmarrin 

NJVL-të për t’i informuar qytetarët për punën e tyre. Duke u nisur nga qëndrimi se transparenca 

është baza e hapjes së NJVL-ve, kjo fushë e Indeksit përmban më së shumti tregues, duke 

përfshirë edhe transparencën financiare si një nga aspektet më të rëndësishme të punës së NJVL-

së.    

Fusha e vetëdijësimit i referohet cilësisë së planifikimit, programimit, monitorimit dhe 

vlerësimit të politikave të zbatuara nga autoritetet lokale. Kjo e nënkupton parashikueshmërinë 

e zbatimit të interesit publik përmes politikave publike të NJVL-së. Kjo fushë e shqyrton procesin 

e krijimit të politikave publike në NJVLNJVL, përgatitjen dhe miratimin e dokumenteve 



strategjike, planeve të veprimit, si dhe zhvillimin e një plani dhe mjeteve për monitorim dhe 

vlerësim gjatë zbatimit të kompetencave sektoriale të NJVLNJVL-së.   

Fusha e qasshmërisë i referohet mënyrës në të cilën NJVL-ja komunikon dhe i përfshin 

qytetarët kur përgjigjet ndaj kërkesave të tyre dhe kur i përmbush nevojat e tyre. Qasshmëria 

lidhet me sigurimin dhe respektimin e procedurave për qasje të lirë në informacion, përmirësimin 

e qasshmërisë së informacionit përmes mekanizmave për debat publik dhe forcimin e 

ndërveprimit me qytetarët dhe pjesëmarrjen e tyre.  

Fusha e integritetit shqyrtohet në funksion të respektimit të vazhdueshëm të të vlerave, 

parimeve dhe normave etike që synojnë t’i japin përparësi interesit publik ndaj atij privat. 

Të dhënat e hapura janë një aspekt i rëndësishëm i këtij Indeksi dhe shqyrtohen si një 

fushë horizontale. Sipas Strategjisë për të Dhënat e Hapura1, ato njihen si një mundësi për të 

përmirësuar qeverisjen në aspektin e transparencës, hapjes dhe llogaridhënies në të gjitha 

nivelet, dhe gjithashtu mund të jenë një nxitës i fortë për zhvillimin ekonomik dhe shoqëror të 

vendit. Në kuadër të Indeksit, për disa nga treguesit, analizohet edhe mënyra se si publikohen të 

dhënat dhe formati i tyre përmes prizmit të hapjes së të dhënave. Përmes kësaj qasje horizontale, 

synojmë të vlerësojmë angazhimin e NJVL-së për përmbushjen e kërkesave për të dhëna të 

hapura.  

Zhvillimi dhe krijimi i metodologjisë u krye duke u bazuar në një analizë të detajuar të 

kornizës strategjike dhe ligjore kombëtare të Republikës së Maqedonisë së Veriut, dokumenteve 

ndërkombëtare, iniciativave, standardeve, rekomandimeve dhe praktikave të mira, hulumtimeve 

mbi perceptimet dhe pritjet e qytetarëve, si dhe intervistat me palët e interesuara përkatëse.    

Hulumtimi u krye nga Fondacioni për Interneti dhe Shoqëri - “Metamorfozis” në 

partneritet me Koalicionin Rural. 

Me hulumtimin për vitin 2025 u përfshinë të gjitha NJVL-të, përkatësisht 80 komuna dhe 

Qyteti i Shkupit. Hulumtimi u zhvillua nga 1 shkurti deri më 30 prill 2025. Metodat e hulumtimit 

ishin (1) inspektimi i faqeve të internetit të NJVL-së sipas treguesve të përcaktuar dhe (2) një 

pyetësor që iu dorëzua NJVLNJVL-së për të konfirmuar gjetjet e fituara nga monitorimi online. 

Metodologjia i merrr faqet zyrtare të internetit të NJVL-ve, si burim kryesor për mbledhjen e 

informacionit. Niveli i dytë i kontrollit për disa nga treguesit përfshinte procesin e përgatitjes dhe 

zbatimit të një pyetësori si mjet hulumtues. Pyetësori u realizua në mënyrë elektronike dhe 

përbëhej nga pyetje të paracaktuara dhe opsione përgjigjesh, të cilat mundësuan konfirmimin 

ose shtimin e disa prej gjetjeve të marra përmes monitorimit të faqeve të internetit, si dhe 

eliminimin e lëshimeve të mundshme gjatë monitorimit që do të ishin të dëmshme për vlerësimin 

e NJVL-së për një tregues specifik.  

                                                           
1 Strategjia e të dhënave të hapura (2018-2020). Ministria e Shoqërisë së Informacionit dhe 
Administratës. Në dispozicion në: https://tinyurl.com/3tc4m6ew 

https://tinyurl.com/3tc4m6ew


Gabimi i matjes është  ± 3 %. Bazuar në rezultatet e hulumtimit, ne kryem një analizë të 

pikave dhe problemeve të kryesore kritike në fushën e hapjes së NJVL-ve, të cilat shpresojmë se 

do të jenë të dobishme për përmirësimin e punës së tyre.  

Nga 80 komunat e monitoruara dhe Qyteti i Shkupit, 45 NJVL (55,56%) iu përgjigjën 

pyetësorit, që krahasuar me monitorimin e fundit të vitit 2024 paraqet një rritje për tre NJVL2. 

Është e rëndësishme të theksohet se në rastet kur NJVL-të nuk kanë dorëzuar përgjigje të 

pyetësorit, për treguesit është dhënë nota 0, gjegjësisht është vlerësuar sikur treguesit nuk ishin 

përmbushur. Konkretisht nga NJVL-të e monitoruara, 36 NJVL-të e mbetura (44,44%) që nuk iu 

përgjigjën pyetësorit automatikisht marrin 0 për treguesit përkatës ku burimi i informacionit 

është vetëm përgjigja e NJVL-së.    

Përveç kësaj, të gjitha NJVL-ve iu dërguan kërkesa për qasje të lirë në informatat me 

karakter publik, sipas të cilave u vlerësua përgjegjshmëria e tyre në përputhje me Ligjin për Qasje 

të Lirë në Informatat me Karakter Publik. Nga 81 NJVL gjithsej 62 NJVL (76.54%) iu përgjigjën 

kërkesës brenda afatit ligjor, që është 1 NJVL më pak se matja e vitit të kaluar.  

Në Shtojcën 1 mund ta shihni strukturën e përgjithshme të Indeksit të Hapjes në nivel 

lokal.  

 

 

 

 

 

 

 

 

 

 

 

 

                                                           
2 Vlerësimi i Qeverisjes së Mire në Njësitë e Vetëqeverisjes Lokale në Republikën e Maqedonisë së Veriut 
përmes Indeksit të Hapjes. Fondacioni Metamorfozis. Në dispozicion në: https://tinyurl.com/34xxh87n 
 

https://tinyurl.com/34xxh87n


1. HAPJA E VETËQEVERISJES
LOKALE NË REPUBLIKËN E
MAQEDONISË SË VERIUT 



Hapja e vetëqeverisjes lokale në Republikën e Maqedonisë së Veriut 
  

1.1 Gjendja e qeverisjes së mirë në vetëqeverisjen lokale në Republikën e Maqedonisë së 

Veriut         
 

Vetëqeverisja lokale luan një rol kyç në përmirësimin e cilësisë së jetës së qytetarëve duke 

ofruar shërbime publike bazë, të tilla si arsimi, infrastruktura dhe mbrojtja sociale. Në të njëjtën 

kohë, ajo vepron si një urë lidhëse midis komunitetit dhe niveleve më të larta të pushtetit, duke 

siguruar që nevojat lokale të adresohen në mënyrë adekuate.  

Gjatë vitit të kaluar, vetëqeverisjet lokale kanë qenë nën presion të madh nga ndryshimet 

politike, krizat financiare dhe protestat civile. Shembuj të tillë si kriza e transportit publik në 

Shkup, protestat kundër ndotjes, si dhe protestat për zjarrin në Koçan kanë nxjerrë në pah 

dobësitë për qeverisje dhe besimin e publikut në institucione. Në kushte të tilla, qytetarët po 

bëhen gjithnjë e më të ndjeshëm ndaj transparencës dhe llogaridhënies së autoriteteve lokale, 

para së gjithash, ndaj rreziqeve të mundshme të korrupsionit në nivel lokal, punës së tyre 

financiare dhe efekteve të punës së NJVL-ve tek qytetarëtmundshme.  

Nga ana tjetër, shteti ka mbështetur vetëqeverisjet lokale me fonde për projekte 

infrastrukturore, për të cilat realizimi deri më tani është 18%3, ndërsa përfitimet pritet të ndihen 

nga qytetarët në planin afatgjatë. Janë dorëzuar ndryshime në Ligjin për Vetëqeverisjen Lokale 

që synojnë rritjen e transparencës së vetëqeverisjes lokale, forcimin e llogaridhënies, duke 

përfshirë edhe një mekanizëm për shkarkimin e kryetarëve/eve të komunave, rritjen e 

pjesëmarrjes së qytetarëve dhe promovimin e digjitalizimit dhe masave të antikorrupsionit4. 

Ndërsa zgjedhjet lokale priten në gjysmën e dytë të tetorit të vitit 2025, qytetarët shpresojnë të 

ketë më pak populizëm dhe një angazhim më të madh ndaj rezultateve reale në vend të 

premtimeve boshe, një qasje gjithëpërfshirëse për çdo qytetar në komunitet dhe zhvillim të 

qëndrueshëm, në vend të zgjidhjeve afatshkurtra.  

Paralelisht me nevojat në rritje të qytetarëve për qasje më të shpejtë dhe më të lehtë në 

informacion dhe shërbime, në mënyrë të pashmangshme rriten edhe pritjet nga autoritetet 

lokale. Qytetarët e sotëm nuk kërkojnë vetëm zgjidhje për sfidat aktuale – ata presin proaktivitet, 

vizion dhe aftësi për t’u përshtatur me kushtet e reja. Pa marrë parasysh se a bëhet fjalë për 

                                                           
3 Komunat kanë shpenzuar vetëm 13 milionë euro nga 325 milionë euro që u janë ndarë nga qeveria. 360 gradë. 
Në dispozicion në: : https://360stepeni.mk/video-opshtinite-potroshile-samo-13-milioni-evra-od-325-kolku-shto-
im-odvoi-vladata/ 
4 Propozim-ligji për Ndryshimin dhe Plotësimin e Ligjit për Vetëqeverisjen Lokale. Kuvendi i Republikës së 
Maqedonisë së Veriut. Në dispozicion në: https://tinyurl.com/vx29fruh  
Propozim-ligji i ndryshuar – Propozim-ligji për Ndryshimin dhe Plotësimin e Ligjit për Vetëqeverisjen Lokale. 
Kuvendi i Republikës së Maqedonisë së Veriut. Në dispozicion në: https://tinyurl.com/mv5brh8p  

    
 

https://360stepeni.mk/video-opshtinite-potroshile-samo-13-milioni-evra-od-325-kolku-shto-im-odvoi-vladata/
https://360stepeni.mk/video-opshtinite-potroshile-samo-13-milioni-evra-od-325-kolku-shto-im-odvoi-vladata/
https://tinyurl.com/vx29fruh
https://tinyurl.com/mv5brh8p


infrastrukturën, shërbimet sociale apo mbrojtjen e mjedisit jetësor, vetëqeverisjet lokale 

përballen gjithnjë e më shumë me nevojën për të ofruar zgjidhje inovative, efikase dhe të 

qëndrueshme. Kjo kërkesë në rritje nxjerr në pah rolin kyç të autoriteteve lokale në ndërtimin e 

komuniteteve rezistente, të përgjegjshme dhe të avancuara.  

Hulumtimi i vitit 2025 krahasuar me atë të vitit 2024 tregoi një rritje të lehtë në hapjen e 

vetëqeverisjes lokale, gjë që lë shumë hapësirë për përmirësim. Krahasuar me vitin 2024, kur 

vetëqeverisjet lokale përmbushën mesatarisht 37% të treguesve të hapjes, në vitin 2025 hapja 

mesatare arriti në 40%, që është një rritje prej 3% në një vit. Edhe pse përpjekjet e disa 

komunave për të rritur hapjen e tyre janë të dukshme, kjo përqindje prapë se prapë tregon një 

nivel të ulët të hapjes në punën e vetëqeverisjes lokale në Republikën e Maqedonisë së Veriut. 

Ashtu si në vitin 2024, edhe në vitin 2025, NJVL-të kanë rezultatin më të lartë mesatar në 

fushën e transparencës (49%), kurse rezultatin më të ulët mesatar në fushën e vetëdijesimit 

(24%).  Progresi më i madh vërehet në fushat e transparencës, vetëdijesimit dhe integritetit, 

përkatësisht një rritje prej 3%.  

 

Infografiku 1. Hapja e NJVL-ve për vitin 2025 sipas parimeve të Indeksit të Hapjes 

Edhe pse vërehet një përmirësim prej 3%, ky rezultat i ulët në fushën e vetëdijesimit (24%) 

përsëri e tregon cilësinë e dobët të planifikimit, programimit, monitorimit dhe vlerësimit të 

politikave të zbatuara nga NJVL-të. Interesi publik duhet të reflektohet në politikat publike, gjë 

që e bën këtë rezultat zhgënjyes edhe më alarmues.  



Ligji për Organizimin Territorial të Vetëqeverisjes Lokale5 e organizon vetëqeverisjen 

lokale në 80 komuna dhe Qytetin e Shkupit si vetëqeverisje lokale e veçantë, ndërsa para 

Kushtetutës6, vetëqeverisjet lokale janë të barabarta në të drejtat dhe detyrat e tyre, pavarësisht 

nga karakteri i tyre urban ose rural, niveli i zhvillimit, madhësia hapësinore dhe demografike, si 

dhe dallimet dhe veçoritë e tjera. Prandaj, në hulumtim, të gjitha NJVL-të janë trajtuar në mënyrë 

të barabartë, pavarësisht nga madhësia e tyre, numri i të punësuarve etj. Parimet e transparencës 

të përfshira në Indeksin e Hapjes janë përfshirë në një sërë ligjesh, aktesh nënligjore dhe 

doracakësh, me qëllim të përmirësimit të hapjes së institucioneve të vetëqeverisjes lokale dhe 

përmirësimit të cilësisë së jetës së qytetarëve.  

Në vitin 2025, gjetjet e Indeksit të Hapjes treguan se NJVL-të më të hapura ishin Kriva 

Pallanka (71%), Berova (69%), Demir Hisari (68%), Koçani (66%), Manastiri, Dellçeva dhe 

Karposhi (63%), Vallandova (62%), Bogdanci, Velesi dhe Kërçova (58%), Gazi Baba dhe 

Gjevgjelia (57%), Prilepi (56%), dhe Vasileva (55%), për dallim nga NJVL-të më të mbyllura duke 

përfshirë Demir Kapinë (8%), Sopishten (10%), Llozovën dhe Studeniçanin (13%), 

Krivogashtanin dhe Çuçer Sandevën (16%), Vrapçishtin dhe Rosomanin (17%), dhe Shuto 

Orizarin (19%). Krahasuar me vitin 2024, ka ndryshime në renditje, përkatësisht në vend të 

Manastirit, komuna më e hapur është Kriva Pallanka.  

 

Infografiku 2. NJVL-të më të hapura sipas Indeksit të Hapjes për vitin 2025    

                                                           
5 Ligji për Organizimin Territorial të Vetëqeverisjes Lokale në Republikën e Maqedonisë së Veriut. Ministria e 
Vetëqeverisjes Lokale. Në dispozicion: https://tinyurl.com/57axafnj  
6 Kushtetuta e Republikës së Maqedonisë së Veriut. Kuvendi i Republikës së Maqedonisë së Veriut. Në 
dispozicion: https://www.sobranie.mk/ustav-na-rm.nspx 

https://tinyurl.com/57axafnj
https://www.sobranie.mk/ustav-na-rm.nspx


 

Infografiku 3. NJVL-të më të mbyllura sipas Indeksit të Hapjes për vitin 2025 

Sa i përket rajoneve planifikuese, gjetjet e këtij viti tregojnë se, ashtu si në vitin 2024, 

NJVL-të në Rajonin Lindor janë më të hapura (47,7%) ndërsa më të mbyllura këtë vit janë NJVL-

të nga Rajoni i Pollogut (32,2%), ndryshe nga viti 2024 kur kjo vlente për Rajonin e Shkupit.  

Edhe pse ka përparim në pothuajse të gjitha rajonet planifikuese, përparim më  i madh 

prej 4,4% është regjistruar në Rajonin Lindor. Përparimi më i vogël prej 1,9% është regjistruar 

në Rajonin e Pollogut, ndërsa regres prej 3,7% është regjistruar në Rajonin e Vardarit. Ky regres 

është për shkak të rënies së ndjeshme të nivelit të hapjes së Komunës së Demir Kapisë, e cila, 

gjatë monitorimit dhe shkrimit të këtij vlerësimi, nuk ka faqe interneti funksionale, gjë që e bën 

të vështirë qasjen në informatat me karakter publik në lidhje me punën e komunës.  



 

Infografiku 4. Hapja e rajoneve të planifikimit në vitin 2025 

Nga 81 NJVL-ja të monitoruara, përmbushje prej mbi 50% të treguesve të Indeksit të 

Hapjes kanë 21 NJVL, nga të cilat 11 kanë më shumë se 30.000 banorë kurse 10 NJVL kanë më 

pak se 30.000 banorë sipas Regjistrimit të fundit të popullsisë7. Përmbushje të treguesve të 

Indeksit të Hapjes nga 25% deri në 50% kanë 44 NJVL, nga të cilat 11 janë më të mëdha dhe 33 

janë më të vogla. Në fund të renditjes janë 16 NJVL që përmbushin më pak se 25% të treguesve 

të Indeksit të Hapjes, duke përfshirë një NJVL më të madhe dhe 15 NJVL më të vogla, me nën 

30.000 banorë.  

Këto gjetje tregojnë se shkalla e hapjes së vetëqeverisjeve lokale nuk është në proporcion 

të drejtpërdrejt me madhësinë e NJVL-së. Përkundrazi, angazhimi dhe iniciativa e individëve të 

caktuar nga administratat lokale duhet të jetë faktor kyç në avancimin e transparencës dhe 

hapjes.  

Rezultatet e NJVL-ve për sa i përket matjes së Indeksit të Hapjes për vitin 2025 janë 

paraqitur në Tabelën 1.  

 

 

 

 

                                                           
7 Regjistrimi I popullsisë, familjeve, dhe banesave në Republikën e Maqedonisë së Veriut, 2021. Zyra Shtetërore e 
Statistikave. Në dispozicion në: https://www.stat.gov.mk/publikacii/2022/POPIS_DZS_web_MK.pdf 

https://www.stat.gov.mk/publikacii/2022/POPIS_DZS_web_MK.pdf


Tabela 1. Renditja e NJVL-ve-së sipas përqindjes së hapjes sipas Indeksit të Hapjes për vitin 2025 

Renditja Njësia vetëqeverisjes lokale % e hapjes  

1 Kriva Pallanka  71 % 

2 Berova 69 % 

3 Demir Hisari 68 % 

4 Koçani 66 % 

5 
 

Manastiri  

63 % 
 

Dellçeva  

Karposhi  

6 Vallandova  62 % 

7 
 

Bogdanci  

58 % 
 

Velesi  

Kërçova  

8 
 

Gazi Baba  57 % 
 Gjevgjelia  

9 Prilepi  56 % 

10 Vasileva  55 % 

11 
 

Gradskoja  54 % 
 Kavadari  

12 Ohri  53 % 

13 Strumica  52 % 

14 
 

Aerodromi  51 % 
 Vinica  

15 Kisella Voda  50 % 

16 Shtipi  49 % 

17 Novaci  48 % 

18 Bërvenica 47 % 

19 
 

Zrnovca  46 % 
 Makedonski Brod  

20 
 

Ilindeni  
 

45 % 
 

Konçeja  

Kumanova  

21 Debërca  44 % 



 Qendra   

22 
 

Resnja  

43 % 
 

Sveti Nikoleja  

Qendra e Zhupës  

23 
 

Kratova  

42 % 
 

Krusheva  

Tetova  

24 
 

Bosillova  

41 % 
 

Dibra  

Pehçeva  

25 
 

Probishtipi  40 % 
 Radovishi  

NËN MESATAREN  

26 Vevçani  39 % 

27 Buteli  37 % 

 
28 

 

Karbinci  

36 % 
 

Negotina  

Çashka  

29 Çeshinova – Oblesheva  35 % 

30 
 
 

Gostivari  

34 % 
 
 

Qyteti i Shkupit  

Zhelina  

Tearca  

31 Mavrova dhe Rostusha  32 % 

32 
 

Likova  

31 % 
 

Mogilla 

Struga  

 
33 

Dojrani  

30% 
 

Gjorçe Petrovi  

Jegunovca  

34 
 

Makedonska Kamenica  29 % 
 Saraji  

35 
 

Zelenikova  28 % 
 Pllasnica  



          

 

 

 

 

 

 

 

 

 

 

 

 

 

 

Krahasuar me vitin 2024 kur hapja ishte 37%, pesë NJVL u ngritën mbi mesataren e viti 

2025 (40%), duke përfshirë Bosilevën, Kratovën, Makedonski Brodin, Pehçevën dhe Radovishin, 

ndërsa vetëm një NJVL – Karbinci ra nën mesataren. Në vitin 2024, 42 NJVL ishin nën hapjen 

mesatare, ndërsa këtë vit ky numër u ul në 38 NJVL.  

 

1.2 Transparenca  
Transparenca dhe llogaridhënia janë parime themelore të qeverisjes së mirë që duhet të 

mbështesin veprimtarinë e vetëqeverisjes lokale. Ato janë thelbësore për ndërtimin dhe ruajtjen 

e besimit të qytetarëve në vendimet dhe punën e autoriteteve lokale. Vetëm kur qytetarët kanë 

qasje në informacion në kohë dhe mundësinë për të monitoruar dhe vlerësuar veprimet e 

përfaqësuesve të tyre të zgjedhur, mund të flasim për krijimin e një kulture lokale të hapjes dhe 

përfshirjes.  

Një kulturë e ë çon në mbështetje më të madhe publike, rritje të pjesëmarrjes së 

qytetarëve në proceset e vendimmarrjes dhe një ndjenjë më të fortë të përgjegjësisë së 

përbashkët. Për më tepër, rritja e transparencës dhe llogaridhënies janë mekanizmat kyç për 

36 Novo Sella  27 % 

37 Dollneni  24 % 

38 
 

Haraçina  23 % 
 Petroveci  

39 Staro Nagoriçaneja  22 % 

40 
 

Bogovina   
21 % 

 Rankovca  

41 Çairi  20 % 

42 Shuto Orizari  19 % 

43 
 

Vrapçishti  17 % 
 Rosomani  

44 
 

Krivogashtani  16 % 
 Çuçer Sandeva  

45 
 

Llozova  13 % 
 Studeniçani  

46 Sopishteja  10 % 

47 Demir Kapija  8 % 



parandalimin e korrupsionit dhe abuzimit me pushtetin, gjë që kontribuon drejtpërdrejt në një 

cilësi më të mirë jetese për të gjithë qytetarët.      

Për tre vjet me radhë, NJVL-të kanë arritur rezultatin më të lartë mesatar në fushën e 

transparencës (49%), që është një rritje prej 3% krahasuar me vitin 2024. Ky rezultat, megjithëse 

pak i rritur prapë se prapë tregon një angazhim deklarativ për transparencë më të madhe, ndërsa 

në realitet vetëm një pjesë e NJVL-ve publikojnë informacionin e nevojshëm në lidhje me 

veprimtarinë e tyre.  

Duke qenë se vetëqeverisjet lokale janë institucionet e para të cilave qytetarët u 

drejtohen, ato kanë detyrimin të përmirësojnë ndjeshëm transparencën e tyre. Kjo përfshin 

publikimin proaktiv të sa më shumë informacioneve të jetë e mundur në faqet e tyre zyrtare të 

internetit. Disponueshmëria e të dhënave mbi funksionimin e njësive të vetëqeverisjes lokale, 

buxhetet, kontratat, punësimin dhe furnizimet publike nëpërmjet internetit jo vetëm që u 

mundëson qytetarëve të kuptojnë më mirë proceset, por edhe e forcon mbikëqyrjen e jashtme 

nga organizatat e shoqërisë civile, ekspertët dhe publiku i gjerë. Një informacion i tillë është 

burim kyç për vlerësimin e cilësisë së vetëqeverisjes lokale dhe kontribuon për një llogaridhënie 

dhe besim më të madh në institucione, si dhe për rritjen e vetëdijesimit  në rast të rreziqeve të 

mundshme për korrupsion.  

Ligji për Qasje të Lirë në Informatat me Karakter Publike8 ofron një bazë të mirë për 

transparencë aktive, përkatësisht çfarë duhet të publikohet në faqet zyrtare të internetit të NJVL-

ve. Megjithatë, nevojitet një zbatim më efektiv i ligjit, veçanërisht nga autoritetet lokale, të cilat 

janë të dytat në listën e poseduesve të informatave ndaj të cilëve janë parashtruar ankesa9. Me  

rritjen e kërkesave të qytetarëve për qasje në informata nga autoritetet e vetëqeverisjes lokale, 

rritet edhe nevoja për transparencë proaktive nga ana e tyre.      

Koçani dhe Kriva Pallanka (81%) ishin më shumë të përkushtuarat ndaj transparencës 

këtë vit, ndërsa Demir Kapia (13%) u vlerësua më dobët, pasi nuk kishte faqe interneti 

funksionale gjatë monitorimit.  

                                                           
8 Ligji për Qasje të Lirë në Informatat me Karakter Publik. Agjencia për Qasje të Lirë në Informatat me 
Karakter Publik. Në dispozicion në: https://tinyurl.com/3avvkrfw 
9 Raporti vjetor për vitin 2024. Agjencia për Qasje të Lirë në Informatat me Karakter Publik. Në 
dispozicion në: https://aspi.mk/wp-content/uploads/2025/04/godisen-izvestaj-2024_konecen.pdf 

https://tinyurl.com/3avvkrfw
https://aspi.mk/wp-content/uploads/2025/04/godisen-izvestaj-2024_konecen.pdf


 

Infografiku 5. NJVL-të më transparente sipas Indeksit të Hapjes për vitin 2025 

Dëshirojmë të ritheksojmë se një sasi e madhe informacionesh, dokumentesh dhe të dhënash të 

rëndësishme në lidhje me punën e njësive të vetëqeverisjes lokale publikohen vetëm në buletinet 

zyrtare, të cilat nuk janë gjithmonë të disponueshme në format të hapur. Kjo nuk është një 

praktikë e mirë në punën e NJVL-ve, sepse të dhënat e publikuara në këtë mënyrë janë shumë të 

vështira për t’u gjetur dhe përpunuar, duke mos e përmbushur kështu qëllimin e tyre themelor 

– informimin e qytetarëve. Për të qenë më lehtë të arritshme, të parashikueshme dhe të 

krahasueshme, përveç buletineve zyrtare, të gjitha të dhënat dhe informacionet duhet të jenë 

të strukturuara mirë dhe të publikohen drejtpërdrejtë në menytë dhe seksionet e faqeve të 

internetit të NJVL-ve.  

Në fushën e transparencës, treguesit janë të organizuar në katër nënfusha: 

 “Angazhimi për transparencë dhe llogaridhënie” që i përfshin politikat e transparencës 

dhe të llogaridhënies dhe trajnimin e vazhdueshëm mbi këtë temë; 

 “Informacioni për organizatën” që ka të bëjë me strukturën e NJVL-së, kompetencat 

themelore dhe çështjet e personelit; 

 “Vendimmarrja” nga Këshilli dhe kryetari/ja i komunës; 

 “Transparenca financiare” që i përfshin furnizimet publike, buxhetin, llogaritë 

përfundimtare dhe raportet financiare.  

 



1.2.1 Angazhimi për transparencë dhe llogaridhënie  

Ekzistenca e një politike të përcaktuar qartë për transparencë, llogaridhënie dhe 

qasshmëri është një tregues se NJVL-ja është vërtet e përkushtuar për të informuar qytetarët. 

Megjithatë, vetëm një numër i vogël i tyre ndjekin një qasje strategjike për promovimin e këtyre 

parimeve, gjegjësisht vetëm pesë NJVL raportuan se kanë politikë, procedurë ose strategji të 

përcaktuar përmes së cilës e rregullojnë transparencën e tyre.  

Si shembull i mirë këtë vit, mund të veçojmë komunën e Koçanit10 dhe komunën e Kriva 

Pallankës11, të cilat miratuan “Procedurë të Brendshme për Hapjen e Njësive të Vetëqeverisjes 

Lokale”, qëllimi i së cilës është të përcaktojë udhëzime të qarta për promovimin e hapjes 

proaktive të vetëqeverisjes lokale. Procedura e brendshme u zhvillua përmes projektit 

“Transformimi Digjital në Nivel Lokal– Komuniteti i Përfshirë për Rezistencë ndaj Korrupsionit”12 

si përgjigje ndaj nevojave të NJVL-ve për të krijuar një qasje sistematike ndaj transparencës, 

llogaridhënies dhe përfshirjes së qytetarëve në proceset e vendimmarrjes në nivel lokal. 

Udhëzimet e procedurës përfshijnë hapa të thjeshtë për monitorimin dhe publikimin e 

informacionit që rrjedh nga puna e vetëqeverisjeve lokale, kryetarëve/eve e të komunave, 

këshillave komunale dhe ndërmarrjeve publike, me qëllim rritjen e transparencës institucionale 

dhe besimit të qytetarëve  

NJVL-të e promovojnë transparencën dhe llogaridhënien ndaj qytetarëve kryesisht 

përmes mjeteve themelore të informimit që janë detyrim i tyre ligjor. Nga ana tjetër, angazhimi 

i tyre për disponueshmërinë dhe funksionalitetin e këtyre mjeteve tregon një gatishmëri për ta 

sjellë informacionin më afër qytetarëve në mënyrë sa më të kuptueshme dhe të qasshme për çdo 

qytetar të komunitetit.       

Ndryshe nga viti 2024, r rezultoi se të gjitha 81 NJVL-të kishin faqe funksionale të 

internetit, këtë vit Demir Kapia nuk kishte një faqe interneti në dispozicion, për të cilën ata thanë 

se ishte në zhvillim e sipër. Disa nga NJVL-të që kanë faqe funksionale të internetit, ato i kanë të 

zhvilluara në një nivel shumë të ulët, ndërsa disa nuk i plotësojnë kërkesat e sigurisë kibernetike, 

e as nuk kanë politika të privatësisë. Publikimi i politikës për privatësi, përveç se është detyrim 

ligjor13, u ofron NJVL-ve një bazë për të fituar besimin e vizitorëve të faqeve të tyre të internetit 

                                                           
10 Procedurat e brendshme për transparencën e  njësive të vetëqeverisjes lokale. Komuna e Koçanit. Në 
dispozicion:  https://kocani.gov.mk/wp-content/uploads/2025/02/Scanirano.pdf  
 
11 Procedurat e brendshme për transparencën e njësive të vetëqeverisjes locale. Komuna e Kriva 
Pallankës. Në dispozicion https://www.krivapalanka.gov.mk/wp-content/uploads/2025/04/Vnatresna-
procedura-pot.pdf 
 
12 (DIGILOC) Transofmimin Digjital në Nivel Lokal – Një komunitet I angazhuar për rezistencë ndaj Korrupsionit. 
Fodnacioni Metamorfozis. Në dispozicion në  https://tinyurl.com/yc3b3xyk  
 
13 Ligji për mbrojtjen e të dhënave personale. Agjencia për mbrojtjen e të dhënave personale. Në 
dipozicion në https://azlp.mk/wp-content/uploads/2022/11/zakon_za_zastita_na_licnite_podatoci.pdf 
 

https://kocani.gov.mk/wp-content/uploads/2025/02/Scanirano.pdf
https://www.krivapalanka.gov.mk/wp-content/uploads/2025/04/Vnatresna-procedura-pot.pdf
https://www.krivapalanka.gov.mk/wp-content/uploads/2025/04/Vnatresna-procedura-pot.pdf
https://tinyurl.com/yc3b3xyk
https://azlp.mk/wp-content/uploads/2022/11/zakon_za_zastita_na_licnite_podatoci.pdf


duke i informuar ata në mënyrë transparente se cilat të dhëna i mbledhin dhe i përdorin, në çfarë 

mënyre dhe për çfarë qëllimi.  

Gjatë monitorimit, u vu re se 76 NJVL publikojnë rregullisht informacione për punën e 

tyre në faqet e tyre zyrtare të internetit, katër NJVL i kanë azhurnuar faqet e tyre të internetit 

në tre muajt e fundit, ndërsa një NJVL nuk ka fare faqe interneti. Të gjitha faqet e internetit që 

janë të arritshme përmbajnë një mjet funksional për kërkim, përveç faqeve të internetit të 

gjashtë NJVL-ve, duke përfshirë edhe Demir Kapinë, Zelenikovën, Zërnovcin, Llozovën, 

Petrovecin dhe Tearcën.  

Ligji për Përdorimin e Gjuhëve14 përcakton që, së bashku me gjuhën maqedonase si gjuhë 

zyrtare e shtetit, gjuha zyrtare në një NJVL është edhe gjuha që përdoret nga të paktën 20% e 

qytetarëve. për gjuhët që fliten nga më pak se 20% e qytetarëve në një NJVL të caktuar vendos 

vetë NJVL-ja. Gjetjet tona tregojnë se NJVL-të nuk i përditësojnë rregullisht të gjitha versionet 

gjuhësore të faqeve të tyre të internetit, përkatësisht informacioni nuk publikohet në mënyrë të 

njëtrajtshme në të gjitha gjuhët zyrtare të NJVL-së, duke përfshirë edhe maqedonishten. Edhe 

pse kanë detyrim ligjor sipas regjistrimit të fundit, tre NJVL nuk kanë version në gjuhën e dytë 

ose nuk e kanë përditësuar atë për më shumë se gjashtë muaj, ndërsa tre NJVL nuk e kanë 

përditësuar versionin në gjuhën e dytë për më shume se tre muaj.  

Gjetjet tona tregojnë se autoritetet lokale investojnë pak në ngritjen  e kapaciteteve të 

punonjësve të tyre, edhe atë vetëm në tema të caktuara. Në vitin e kaluar, punonjësit e madje  

69 NJVL-ve nuk kanë marrë pjesë në trajnime mbi qasjen në informatat me karakter publik, 

dhe madje 75 NJVL nuk kanë marrë pjesë në trajnime mbi të dhënat e hapura. Ndërsa 

administratat lokale përballen me mungesën e mundësive për të përmirësuar kapacitetet e tyre 

të të dhënave të hapura, Agjencia për Qasje të Lirë në Informatat me Karakter Publik thekson se 

ka një përgjigje shumë të ulët nga institucionet për të marrë pjesë në trajnime mbi qasjen e lirë 

në informatat me karakter publik. Vlerësimi i tyre tregon se ka njohuri të pamjaftueshme të ligjit 

midis zyrtarëve në shumë institucione. Ata theksojnë se ndryshimet e shpeshta të personelit 

kontribuojnë në zëvendësimin e individëve të trajnuar me individë të patrajnuar, gjë që thekson 

nevojën për edukim të vazhdueshëm dhe mbështetje këshillimore për të forcuar kapacitetet në 

nivel qendror dhe lokal.15     

Gjithsej 29 NJVL raportuan se kanë emëruar zyrtar për të dhëna të hapura, ndërsa 22 

NJVL u përgjigjën se kanë publikuar të dhëna të hapura në Portalin Kombëtar të të Dhënave të 

Hapura.16 Si një platformë që mundëson qasje të lirë dhe të hapur në të dhënat e gjeneruara nga 

institucionet publike, ky portal është një instrument kyç për promovimin e transparencës, 

llogaridhënies dhe pjesëmarrjes së qytetarëve në krijimin e politikave publike, si dhe në krijimin 

                                                           
14 Ligji për Përëdorimin e Gjuhëve, I disponueshëm në : https://dejure.mk/zakon/zakon-za-upotreba-na-jazicite-1  
15 Rapoti vjetor 2024. Agjencia për Qasje të Lirë në Informatat me Karakter Publik. I disponueshëm në: 
https://aspi.mk/wp-content/uploads/2025/04/godisen-izvestaj-2024_konecen.pdf 
  
16 Portali i të Dhënave të Hapura. I disponueshëm në https://data.gov.mk/   

https://dejure.mk/zakon/zakon-za-upotreba-na-jazicite-1
https://aspi.mk/wp-content/uploads/2025/04/godisen-izvestaj-2024_konecen.pdf
https://data.gov.mk/


e zgjidhjeve inovative për problemet e përditshme. Në këtë drejtim, duhet të theksojmë se portali 

kombëtar ka kohë që nuk funksionon, gjë që u pamundëson një numri të madh institucionesh të 

vendosin të dhënat e tyre të hapura në të dhe u pamundëson qytetarëve, kompanive, gazetarëve 

dhe studiuesve të kenë qasje në informacionin përkatës, të kryejnë analiza dhe të zhvillojnë 

zgjidhje inovative të bazuara në të dhëna. Aktualisht portali shfaq një njoftim se “faqja është në 

zhvillim e sipër”.  

 

1.2.2. Informacioni për organizatën     

Publikimi i informacionit mbi kompetencat, punën dhe çështjet e personelit të NJVL-ve 

është një detyrim ligjor. Këto të dhëna u japin qytetarëve një pasqyrë bazë mbi funksionimin, 

kompetencat dhe disponueshmërinë e nëpunësve lokalë, gjë që nga ana tjetër u ndihmon atyre 

ta kuptojnë, vlerësojnë punën e tyre dhe t’i përdorin më lehtë shërbimet publike që u ofrohen 

atyre nga vetëqeverisjet lokale. 

Gjithsej 15 NJVL nuk publikojnë organogram që tregon skematikisht rregullimin hierarkik 

të njësive të brendshme të NJVL-së dhe pozicionet, përkatësisht vendet e punës, në secilën njësi 

dhe sektor17. Madje 34 NJVL nuk publikojnë informacione mbi kompetencat e NJVL-së që janë 

të përcaktuara në përputhje me Ligjin për Vetëqeverisjen Lokale, megjithëse publikojnë 

informacione mbi kompetencat e kryetarit të komunës ose Këshillit, e në disa raste, madje 

publikohen kompetencat e secilit organ në NJVL-së. Kompetencat e NJVL-së duhet të 

përmblidhen dhe të publikohen në menynë më informacionet themelore rreth NJVL-së, në 

mënyrë që qytetarët të dinë se për çfarë lloj çështjesh dhe shërbimesh mund t’u drejtohen 

autoriteteve lokale.  

Gjithashtu është e nevojshme të publikohet një listë e ligjeve që kanë të bëjnë me 

kompetencat e NJVL-së me mundësinë për shkarkimin dhe kërkimin e tyre, një praktikë që nuk 

e zbatojnë madje 38 NJVL. NJVL-të e tjera që publikojnë një listë të tillë ligjesh, ndryshojnë për 

nga forma dhe numri i ligjeve. Ndërsa disa i publikojnë ligjet në një listë të vetme pa mundësinë 

e shkarkimit ose qasjes në to nëpërmjet një linku, të tjerat i ngarkojnë ose i publikojnë me linke, 

kurse të tretët i publikojnë nën secilin sektor të NJVL-së. 

Nga ana tjetër, NJVL-të veprojnë në kohë në publikimin e biografive të kryetarëve të 

komunave, të cilat mund të gjenden në faqet e internetit të 76 NJVL-ve, si dhe të statuteve, që 

janë publikuar në faqet e internetit të 71 NJVL-ve.  

Ndërsa 70 NJVL kanë publikuar informacion të plotë për anëtarët e Këshillit me emër, 

foto dhe kontakt, madje 28 NJVL nuk e publikojnë Rregulloren e Punës së Këshillit komunal, 

duke përfshirë Rregullore të Punës që janë miratuar në vitin 1997 dhe ende qëndrojnë si aktuale. 

Gjithashtu, 21 NJVL nuk kanë publikuar informacione për komisionet dhe trupat punues të 

                                                           
17 Ligji për Vetëqeverisjen Lokale. I disponueshën në 
https://mls.gov.mk/images/laws/zakoni/Zakon%20za%20lokalnata%20samouprava.pdf 

https://mls.gov.mk/images/laws/zakoni/Zakon%20za%20lokalnata%20samouprava.pdf


Këshillit. Duke pasur parasysh se zgjedhjet lokale janë planifikuar të mbahen në tetor të vitit 

2025, theksojmë se informacionet për përbërjet  e reja drejtuese dhe këshilluese duhet të 

publikohen menjëherë pas emërimit të tyre zyrtar.  

Për dallim nga 66 NJVL që publikojnë informacion të plotë mbi emrat, pozicionet dhe 

kontaktet e nënpunësve administrativë, ky informacion nuk është fare i disponueshëm në 

faqet e internetit të pesë NJVL-ve.  

Përveç stafit administrativ, NJVL-të duhet të jenë transparente edhe në lidhje me 

angazhimet e përkohshme mbi baza të ndryshme, duke publikuar një listë të personave të 

angazhuar me kontratë për një detyrë specifike, kontratë në vepër ose kontratë të përkohshme 

pune. Këto të dhëna janë thelbësore për vlerësimin e transparencës së NJVL-së nga një 

perspektivë financiare dhe në kontekstin e luftës kundër korrupsionit, konfliktit të interesit dhe 

nepotizmit. Disponueshmëria e këtij informacioni është me rëndësi të jashtëzakonshme në 

situata kur NJVL-të ofrojnë shërbime publike përmes partneriteteve publiko-private në 

bashkëpunim me kompani komerciale, si dhe për ndërmarrjet publike të themeluara përmes 

bashkëpunimit ndërkombëtar.      

Lidhur me transparencën e informacionit për organizatën nga ndërmarrjet publike, 

gjegjësisht ndërmarrjeve publike komunale, informacioni mbi pjesëmarrjen e NJVL-së në 

ndërmarrjet publike publikohet nga pak më shume se gjysma e NJVL-ve (44). Statutet e 

ndërmarrjeve publike janë të disponueshme vetëm në 19 NJVL, në faqet e tyre të internetit ose 

në faqet e internetit të ndërmarrjeve publike komunale, ndërsa informacionet për anëtarët e 

këshillave drejtuese dhe mbikëqyrëse të ndërmarrjeve publike komunale janë të disponueshme 

plotësisht në 16 NJVL dhe pjesërisht në dhjetë NJVL.  

Edhe pse të gjitha informacionet që lidhen me bashkësitë urbane dhe lokale duhet të jenë 

të disoponueshme publikisht, si nën –njësi të NJVL-së të themeluara për të mundësuar 

pjesëmarrje më të drejtpërdrejtë të qytetarëve në proceset e vendimmarrjes dhe qeverisjes në 

nivel lokal, vetëm 39 NJVL publikojnë informacione mbi emrat dhe kontaktet e kryetarëve të 

tyre. Kjo do të thotë se në më shumë se gjysmën e NJVL-ve, qytetarët nuk kanë qasje në të dhënat 

themelore për përfaqësuesit e tyre në nivel lokal, gjë që e vështirëson vendosjen e komunikimit, 

parashtrimin e iniciativave dhe pjesëmarrjen në zgjidhjen e problemeve lokale. Mungesa e këtij 

informacioni e zvogëlon transparencën dhe e kufizon mundësinë e pjesëmarrjes aktive të 

qytetarëve në qeverisjen lokale.  

 

1.2.3. Vendimmarrja  

Qytetarët më shpesh i drejtohen NJVL-së përmes kryetarit të komunës, me ç’rast 

perceptimi i punës së NJVL-së shoqërohet kryesisht me udhëheqjen lokale, ndërsa roli i këshillave 

komunale si organe vendimmarrëse dhe hartuese të politikave shpesh mbetet i neglizhuar. Rritja 

e disponueshmërisë dhe publikimi në kohë i informacionit në lidhje me punën dhe vendimet e 

këshillave komunalë do të kontribuonte për një përfshirje më të madhe të qytetarëve në procesin 



e hartimit të politikave publike në nivel lokal. Megjithatë, realiteti tregon se një numër i madh i 

NJVL-ve nuk kanë krijuar një sistem funksional për publikimin e informacioneve të tilla, e madje 

edhe aty ku ekziston një sistem i tillë, ai rrallë përdoret në mënyrë aktive.  

Të gjitha rendet e ditës të seancave të Këshillit për vitin e kaluar janë të disponueshme 

në 44 NJVL, ndërsa në 12 NJVL janë të disponueshme gjysma ose më pak se gjysma. Ndërsa disa 

NJVL kanë caktuar një kategori të veçantë në faqet e tyre të internetit ku i postojnë rendet e 

ditës, të tjerat i publikojnë ato në kategoritë e dedikuara për lajme, njoftime dhe risi. 

Procesverbalet e seancave për vitin e kaluar janë plotësisht të disponueshme në 21 NJVL dhe 

pjesërisht në katër NJVL, ndërsa vendimet e miratuara nga këshillat janë plotësisht të 

disponueshme në 58 NJVL dhe pjesërisht në nëntë NJVL, të cilat zakonisht mund të gjenden në 

buletinet zyrtare.  

Nëse marrim parasysh disponueshmërinë dhe efikasitetin e teknologjive të reja, 

mundësia për të ndjekur transmetimet e drejtpërdrejta me audio dhe video të seancave mund 

ta lehtësojë ndjeshëm monitorimin e punës së këshillave dhe të vendimmarrjes në nivel lokal. 

Kjo mundësi është zbatuar nga 48 NJVL, krahasuar me 31 NJVL që vitin e kaluar bënë transmetime 

me audio dhe video të seancave të tyre. Incizimet e transmetimeve me audio dhe video nga viti 

i kaluar janë publikuar të plota nga 21 NJVL dhe më pak se gjysma në tre NJVL.  

Për të rritur ndërgjegjësimin e publikut dhe për të zvogëluar rrezikun e ndikimit ose 

lobimit të paligjshëm nga palë të ndryshme të interesuara në proceset vendimmarrëse të 

këshillave dhe kryetarëve të komunave, duhet të bëhet publikimi në kohë dhe i rregullt i 

komunikatave për shtyp në lidhje me punën e tyre. Kështu, në tre muajt e fundit, gjithsej 16 NJVL 

kanë publikuar të paktën një komunikatë për shtyp ose deklaratë për mediat nga një seancë e 

Këshillit, që është një rritje prej 11 NJVL-ve krahasuar me vitin 2024, ndërsa publikimi i 

komunikatave rreth takimeve zyrtare me informacione të hollësishme nga takimi është një 

praktikë e rregullt në 30 NJVL dhe një praktikë e kohëpaskohshme në 24 NJVL.  

 

1.2.4. Transparenca financiare  

Transparenca financiare është një parim themelor i funksionimit të përgjegjëshëm dhe 

llogaridhënës të vetëqeverisjeve lokale, si dhe një parakusht kyç për pjesëmarrjen aktive të 

qytetarëve. Publikimi i informacionit financiar, siç janë buxhetet, llogaritë vjetore, raportet 

financiare dhe furnizimet publike, nuk është vetëm një detyrim ligjor për NJVL-të dhe 

ndërmarrjet publike, por edhe një parakusht për ndërtimin e besimit midis institucioneve dhe 

qytetarëve duke ofruar informacion mbi mënyrën se si menaxhohen fondet publike.  

Buxheti, si një mjet themelor për zbatimin e politikave lokale dhe funksionimin e 

përditshëm të NJVL-së, duhet të jetë i qartë dhe i disponueshëm në kohë, së bashku me të gjitha 

dokumentet shoqëruese dhe informacionet përkatëse që janë të rëndësishme për miratimin dhe 

zbatimin e tij. Kjo jo vetëm që u mundëson qytetarëve të monitorojnë shpenzimet dhe rezultatet, 

por gjithashtu krijon hapësirë për përfshirjen e tyre aktive në procesin e krijimit dhe miratimit të 



tij. Një përfshirje e tillë është thelbësore për ndërtimin e politikave që i përgjigjen nevojave reale 

të komunitetit.  

Gjatë hulumtimit, 18 NJVL nuk kishin publikuar buxhet komunal për vitin aktual, e dukuri 

e rrallë është buxheti i qytetarëve, i cili për vitin aktual nuk është  i disponueshëm në madje 62 

NJVL. Duke pasur parasysh që njohuritë financiare të popullsisë janë në një nivel relativisht të 

ulët, disponueshmëria e një buxheti për qytetarët, i cili është i strukturuar qartë sipas fushave 

dhe i paraqitur në mënyrë të kuptueshme, është me rëndësi thelbësore. Një qasje e tillë u 

mundëson qytetarëve të kuptojnë më lehtë se si ndahen fondet publike dhe për cilat prioritete 

në vetëqeverisjen e tyre lokale janë të destinuara, gjë që kontribuon në rritjen e llogaridhënies, 

besimit dhe përfshirjes në vendimmarrje. Në të njëjtën linjë, nevojitet një angazhim më i madh 

nga NJVL-të për të publikuar planet financiare vjetore dhe programet e zbatimit të buxhetit, të 

cilat, përveç në buletinet zyrtare, duhet të shfaqen në mënyrë të dukshme në faqet e tyre të 

internetit. Këtë vit, vetëm 17 NJVL e zbatojnë këtë praktikë të mirë.  

Kjo fushë monitoron edhe nëse vendimi për buxhetin i është dorëzuar Këshillit para 1 

dhjetorit të vitit aktual, për të cilin u përgjigjën pozitivisht 18 nga 45 NJVL-të që e plotësuan 

pyetësorin.  

Një trend i lehtë në rritje vërehet në publikimin e raporteve tremujore të zbatimit të 

buxhetit, me ç’rast 49 NJVL publikojnë raporte tremujore për dy vitet e fundit dhe vetëm dhjetë 

NJVL publikojnë raporte tremujore për vitin e kaluar. Një trend në rënie vërehet në publikimin e 

llogarive përfundimtare për dy vitet e fundit, ndërsa 22 NJVL publikuan llogari përfundimtare 

për vitin e kaluar, krahasuar me vitin 2024 kur 51 NJVL publikuan llogari përfundimtare për dy 

vitet e fundit, dhe vetëm pesë NJVL publikuan llogari përfundimtare për vitin e kaluar.  

Një trend në rritje është i dukshëm te NJVL-të që publikojnë informacion mbi borxhin e 

NJVL-së (55), i cili zakonisht gjendet në llogaritë vjetore ose pasqyrat financiare. Duke pasur 

parasysh mbingarkesën me borxh të shumicës së NJVL-ve, gjë që ua vështirëson atyre 

përmbushjen e kompetencave të tyre, është e rëndësishme që informacioni i tillë të shpaloset 

publikisht dhe në mënyrë të kuptueshme.  

Disa nga NJVL-të e kanë trajtuar me mjeshtëri transparencën e furnizimeve publike duke 

integruar pjesë të Portalit për Furnizime Publike të Byrosë për Furnizime Publike që kanë të bëjnë 

punën e tyre. Edhe më tej, te një numër i vogël i NJVL-ve vërehet mospërputhje në 

disponueshmërinë e dokumenteve që kanë të bëjnë me furnizimet publike. Në fakt,  gjatë dy 

viteve të fundit, 60 NJVL kanë publikuar plane për furnizime publike, 63 NJVL kanë publikuar 

thirrje për furnizime publike, 59 NJVL kanë publikuar vendime për furnizime publike në formën 

e njoftimeve dhe 65 NJVL kanë publikuar kontrata për furnizime publike.  

Dokumentet që lidhen me furnizimet publike vetëm për një vit janë të disponueshme në 

një numër dukshëm më të vogël institucionesh, përkatësisht planet e furnizimeve publike janë 

të disponueshme në shtatë NJVL, thirrjet në dy NJVL, vendimet dhe kontratat në një NJVL, që 

është rezultat i fillimit të një praktike të re për publikimin e informacioneve të tilla ose braktisjes 



së praktikës së mëparshme të publikimit. Shtojcat e kontratave janë të disponueshme në 55 

NJVL, ndërsa raporte mbi zbatimin e planeve të furnizimeve publike, më shpesh në formën e 

një liste të kontratave të realizuara, të integruar në Portalin për Furnizime Publike, janë të 

disponueshme në 51 NJVL.  

Vetëm 12 NJVL publikojnë informacione mbi rrogat e nëpunësve, kështu që transparenca 

për kompensimet e këshilltarëve nuk është në nivel të lartë. Konkretisht, informacioni mbi 

kompeensimet e anëtarëve të Këshillit është i disponueshëm vetëm për qytetarët e dhjetë NJVL-

ve, ndërsa Rregullorja për pagesën e mëditjeve dhe shpenzimeve të udhëtimeve zyrtare në 

vend dhe jashtë vendit për këshilltarët dhe nëpunësit shtetëror është e disponueshme në 15 

NJVL.  

Raportet e Entit Shtetëror të Revizionit në lidhje me punën e NJVL-ve mund të gjenden 

në faqet e internetit të 29 NJVL-ve.  

Në menaxhimin e pronës komunale dhe ofrimin e shërbimeve publike, vetëqeverisjet 

lokale shpesh krijojnë bashkëpunim me persona juridikë ose individë përmes mekanizmave të 

tillë si ankandet publike, koncesionet ose partneritetet publiko-private. Transparenca e këtyre 

procedurave është thelbësore për parandalimin e keqpërdorimeve, korrupsionit dhe konfliktit të 

interesave. Duke pasur parasysh se procedurat e këtilla nuk zbatohen shpesh, hulumtimi 

shqyrton nësë të paktën një informacion nga ndonjë prej tre kategorive është publikuar në faqen 

e internetit të NJVL-së. Gjetjet treguan se vetëm gjashtë NJVL kanë informacion në dispozicion 

për dy nga kategoritë, ndërsa 25 NJVL publikuan një informacion relevant.  

Në kuadër të buxheteve dhe programeve të tyre, NJVL-të herë pas here u japin 

mbështetje financiare shoqatave të qytetarëve dhe klubeve sportive. Për të siguruar drejtësi dhe 

besim në proces, është e nevojshme që shpërndarja e këtyre fondeve të jetë transparente, 

nëpërmjet publikimit të një thirrjeje publike, një vendimi formal, si dhe informacionit të 

disponueshëm publikisht në lidhje me organizatat e përzgjedhura, projektet e miratuara dhe 

kriteret sipas të cilave është bërë përzgjedhja. Kështu, vërehet një trend në rënie në shpalljen e 

të paktën një thirrjeje për projekte për organizatat e shoqërisë civile gjatë viti të kaluar (35 

NJVL). Gjatë ndarjes së fondeve për organizatat e shoqërisë civile nga buxheti i NJVL-së, në faqen 

e internetit të NJVL-së duhet të publikohet vendimi për ndarjen e fondeve, i cili do të përfshijë 

emrat e organizatave që kanë marrë fonde, projektet dhe një listë renditjeje me pikët që kanë 

marrë sipas kritereve të renditjes. Vendimet për fondet e ndara për organizatat e shoqërisë 

civile janë të disponueshme vetëm në 14 njësi të vetëqeverisjes lokale, asnjëra prej të cilave nuk 

përmban listë renditjeje me pikë.  

Përmes kësaj fushe, gjithashtu e vlerësojmë edhe transparencën financiare të ndërmarrjeve 

publike komunale, kështu që, llogaritë vjetore, gjegjësisht përfundimtare, të ndërmarrjeve 

publike komunale janë të disponueshme në më pak se 30% të NJVL-ve. Akti që përcakton 

çmimet për shërbimet e ndërmarrjes publike komunale në 18 NJVL, ndërsa akti për përdorimin 



e të ardhurave të gjeneruara nga ndërmarrja publike komunale është i disponueshëm në tre 

NJVL.  

 

1.3 VETËDIJESIMI  
 

Parimi i “vetëdijesimi” i referohet cilësisë së proceseve të planifikimit, programimit, 

monitorimit dhe vlerësimit të politikave publike të zbatuara nga institucionet. Për qytetarët, 

parashikueshmëria e politikave është thelbësore, pasi mundëson besim, stabilitet dhe përfshirje 

më të madhe. Prandaj, qëllimet dhe prioritetet e vetëqeverisjes lokale duhet të përcaktohen 

qartë në dokumentet strategjike të disponueshme publikisht, zbatimi i të cilave duhet të 

monitorohet dhe të vlerësohet duke u bazuar në tregues të performancës të caktuar 

paraprakisht. Kjo qasje mundëson qeverisje të përgjegjshme, zbatim më efikas të politikave dhe 

llogaridhënie ndaj qytetarëve.  

Edhe pse ka një përmirësim (24%) krahasuar me vitin 2024 (21%), vetëdijesimi mbetet 

fusha më e lënë pas dore në agjendën e vetëqeverisjes lokale, duke treguar cilësinë e dobët të 

planifikimit, programimit, monitorimit dhe vlerësimit të politikave të zbatuara nga NJVL-të.  

 

Infografiku 6. Vetëqeverisjet lokale më të vetëdijshme sipas Indeksit të Hapjes në vitin 2025 

Komuna e Kriva Pallankës (84%) u tregua si më e përkushtuar ndaj planifikimit, 

programimit, monitorimit dhe vlerësimit të politikave që i zbaton, së bashku me komunat e 

Berovës (81%), Dellçevës (68%), Gjevgjelisë (60%), Kërçovës dhe Shtipit (59%), dhe Demir 



Hisarit (54%), të cilat përmbushin mbi 50% të treguesve në këtë fushë. Megjithatë, madje 18 

NJVL nuk publikojnë asnjë informacion që identifikohet me këtë fushë, duke përfshirë Demir 

Kapinë, Dojranin, Dollnenin, Zelenikovën, Jegunovcën, Llozovën, Makedonska Kamenicën, 

Mogillën, Novo Sellën, Pllasnicën, Petrovecin, Rosomanin, Sarajin, Sopishten, Staro Nagoriçanin, 

Studeniçanin, Tetovën dhe Çuçer Sandevën, të cilat automatikisht kanë përmbushur 0% të 

kritereve. Ky numër është për 2 NJVL më i vogël se numri i NJVL-ve që nuk kanë publikuar asnjë 

informacion në këtë fushë në vitin 2024.  

Fusha e ndërgjegjësimit i përfshin nënfushat e mëposhtme: 

 ‘Planifikimi dhe programimi’, gjegjësisht përgatitjen e programeve për punë të NJVL-së, 

dokumenteve strategjike të zhvillimit dhe zhvillimin e treguesve për monitorim; 

 ‘Monitorimi dhe Vlerësimi’ që përfshin zbatimin e planeve vjetore, raportimin dhe 

përdorimin e treguesve për të matur suksesin e zbatimit të politikave. 

 

1.3.1. Planifikimi dhe Programimi 

Dokumentet strategjike për zhvillim, si dhe programet e punës së kryetarit/es të komunës 

dhe të Këshillit, janë instrumente kyçe të qeverisjes lokale. Ato dëshmojnë për ekzistencën e një 

qasjeje të planifikuar dhe të synuar në krijimin dhe zbatimin e politikave publike lokale, të cilat 

duhet të jenë në funksion të nevojave reale dhe prioriteteve të qytetarëve.  

Fatkeqësisht, madje 48 NJVL nuk i publikojnë programet vjetore aktuale jashtë 

buletineve zyrtare, ashtu siç në 70 NJVL nuk janë të disponueshme programet vjetore të 

këshillave komunale për vitin aktual. Në të njëjtën linjë, vetëm 13 NJVL kanë publikuar një 

program vjetor investimesh për vitin aktual të ndërmarrjeve publike komunale.  

Programet vjetore dhe dokumentet strategjike duhet të bazohen në tregues suksesi të 

përcaktuar qartë dhe të matshëm. Kjo mundëson monitorimin e rregullt të zbatimit të tyre, dhe 

në bazë të rezultateve të fituara nga vlerësimi, si në aspektin e arritjeve ashtu edhe të sfidave të 

identifikuara, institucionet mund të propozojnë me kohë zgjidhje të përshtatshme për të 

tejkaluar problemet ekzistuese. Megjithatë kjo nuk është praktikë në vetëqeverisjen lokale, 

gjegjësisht tregues të suksesit gjatë zhvillimit të programeve të tyre vjetore raportuan se 

përdorin 13 NJVL dhe ndërmarrje publike komunale në 12 NJVL.  

Planifikimi afatgjatë i NJVL-ve duhet të rezultojë nga një vizion i përcaktuar qartë për 

zhvillimin e saj, i cili do të shndërrohet në strategji, plan zhvillimor ose dokument tjetër të 

ngjashëm. Një dokument i tillë shërben si udhëzues për aktivitetet dhe politikat e ardhshme, duke 

siguruar vazhdimësi, parashikueshmëri dhe përputhje me nevojat e komunitetit. Gjithsej 44 NJVL 

kanë zhvilluar strategji të tyre për zhvillim ose plan zhvillimor ku i kanë vendosur objektivat e 

tyre për vitin aktual, ndërsa vetëm 27 NJVL kanë zhvilluar plan veprimi për zbatimin për 

realizimin e tyre. Këto shifra janë ende më të larta se vitin e kaluar, kur vetëm 39 NJVL kanë 



zhvilluar strategjinë e tyre të zhvillimit ose planin e zhvillimit, ndërsa 18 NJVL kanë zhvilluar një 

plan veprimi për zbatimin e tyre.  

Në të njëjtën linjë, vetëm 31 NJVL publikojnë tre ose më shumë strategji sektoriale 

komunale në korrelacion me 22 NJVL që publikojnë një deri në dy strategji, ndërsa 28 NJVL nuk 

publikojnë fare strategji sektoriale komunale.  

 

1.3.2. Monitorimi dhe vlerësimi         

Planifikimi strategjik duhet të shoqërohet nga një metodologji e qartë për monitorim dhe 

vlerësim, e cila përfshin tregues specifikë, të matshëm, të arritshëm, relevantë dhe të kufizuar në 

kohë. Një metodologji e tillë mundëson monitorimin sistematik të progresit në fusha specifike 

dhe shërben si bazë për krijimin e politikave publike të bazuara në prova, si dhe për vlerësimin e 

efektivitetit të tyre.  

Megjithatë, gjetjet tregojnë se NJVL-të përballen me një mungesë të konsiderueshme të 

kapacitetit për monitorimin dhe vlerësimin e politikave publike lokale. Përveç vullnetit politik, ky 

proces kërkon edhe burime njerëzore të mjaftueshme, ekspertizë teknike dhe njohuri, si brenda 

administratës komunale ashtu edhe në komunitetin më të gjerë lokal.  

Është dëshpërues  fakti që vetëm qytetarët e nëntë NJVL-ve mund të kenë qasje  në 

aktivitetet e kryetarëve të komunave përmes raporteve vjetore të kryetarëve të komunave, 

ndërsa vetëm qytetarët e dy NJVL-ve mund të kenë qasje në raportet vjetore për punë të 

këshillave në vendin e tyre të banimit. Situata është e ngjashme edhe me raportimin vjetor për 

punën e kompanive të ndërmarrjeve publike komunale, ku raportet vjetore janë të 

disponueshme vetëm në 13 NJVL.  

Ndërsa 13 NJVL konfirmuan se përdorin tregues gjatë përgatitjes së programeve të tyre 

vjetore, edhe më pak, përkatësisht dhjetë NJVL, përdorin tregues gjatë përgatitjes së raporteve 

të tyre vjetore të punës.  

 

1.4 QASSHMËRIA       
Qasshmëria është një shtyllë kyçe e qeverisjes së mirë, duke mundësuar krijimin e 

politikave lokale transparente, gjithëpërfshirëse dhe të përgjegjshme. Kjo do të thotë se 

qytetarët kanë një mundësi reale për të marrë informacion, për të marrë pjesë në vendimmarrje 

dhe për të ndikuar në proceset që i prekin ata.  

Legjislacioni kombëtar e konfirmon parimin e qasshmërisë përmes të drejtës për qasje të 

lirë në informatat me karakter publik, iniciativave për të dhëna të hapura, si dhe detyrimeve për 

të zbatuar procese konsultative, duke përfshirë formimin e organeve në të cilat marrin pjesë 

qytetarët, bashkësive lokale dhe referendumeve lokale për çështje brenda kompetencave të 

njësive të vetëqeverisjes lokale. 



Krahasuar me hulumtimin e vitit 2024 (32%), gjetjet tregojnë një përmirësim të lehtë në 

qasshmërinë (34%) e  NJVL-ve, gjegjësisht në sigurimin e qasjes  publike në informatat me 

karakter publik dhe mekanizmave efikase për angazhimin e qytetarëve, me qëllim që t’u 

mundësohet të përfshihen më lehtë dhe në mënyrë thelbësore në vendimmarrjen në nivel lokal 

dhe të formësojnë një jetë më të mirë në komunitet. NJVL-ja më e qasshme sipas hulumtimit të 

këtij viti është Komuna e Manastirit me 70% përmbushje të treguesve të qasshmërisë.       

Infografiku 7. NJVL-të më të qasshme sipas Indeksit të Hapjes për vitin 2025 

Kjo fushë trajton tre nënfusha: 

 ‘Qasja në informacione dhe shërbime’ që përfshin qasjen e lirë në informatat me karakter 

publik, qasshmërinë e shërbimeve dhe informimin e qytetarëve për punën e NJVL-ve; 

 ‘Konsultimet publike’ që i përfshijnë mundësitë e ndryshme për përfshirjen e qytetarëve 

në procesin e vendimmarrjes nga kryetarët e komunave dhe këshillat, punën e NJVL-ve 

dhe planifikimin e buxhetit; 

 ‘Ndërveprimi me qytetarët’, gjegjësisht mundësitë për komunikim të dyanshëm midis 

NJVL-ve dhe qytetarëve përmes mjeteve të dedikuara dhe mediave sociale, qasshmëria e 

kryetarëve të komunave dhe organeve komunale.  

 

1.4.1. Qasja në informacione dhe shërbime  

Qasje në informacione është një e drejtë themelore e qytetarëve dhe një parakusht kyç 

për punë transparente dhe të përgjegjshme të NJVL-ve. Këtë e  konfirmojnë parimet dhe 



praktikat e mira ndërkombëtare, si dhe angazhimet shtetërore në kuadër të nismës së 

Partneritetit për Qeverisje të Hapur.  

Korniza ligjore ekzistuese, para së gjithash Ligji për Qasje të Lirë në Informatat me 

Karakter Publik dhe Ligji për Vetëqeverisjen Lokale, i obligon NJVL-të të informojnë rregullisht 

publikun për punën e tyre, planet dhe programet e zhvillimit, si dhe për shërbimet që i ofrojnë. 

Për më tepër, në përputhje me ligjet sektoriale, ato janë të obliguara të krijojnë dhe të 

përditësojnë të dhënat duke mbajtur regjistra dhe evidenca.  

Pavarësisht ekzistencës së një kornize të këtillë pozitive, ende mungon një rregullore e 

veçantë, e detajuar ligjore që do të përqendrohej ekskluzivisht në transparencën dhe 

llogaridhënien në nivel lokal – në formën e një kodi, procedure ose akti nënligjor – që do t’i 

përmirësonte standardet për publikimin e informacionit dhe do ta lehtësonte qasjen e qytetarëve 

në të dhënat përkatëse për shërbimet dhe punën e të gjitha NJVL-ve.  

Në kuadër të ushtrimit të së drejtës për qasje të lire në informatat me karakter publik, 

gjithsej 70 NJVL kanë krijuar një meny (seksion) të veçantë për publikimin e të gjitha 

informacioneve relevante, duke përfshirë edhe një listë të informatave me karakter publik, që 

është e disponueshme në faqet e internetit të 53 NJVL-ve, të dhënat e kontaktit të personit 

përgjegjës për qasje në informatat me karakter publik të disponueshme në faqet e internetit të 

75 NJVL-ve, dhe procedurën për ushtrimin e kësaj të drejte, e cila është publikuar në faqet e 

internetit të 52 NJVL-ve. Me qëllim që të zvogëlohet numri i kërkesave për qasje të lirë në 

informatat me karakter publik, gjë që njëkohësisht e zvogëlon edhe ngarkesën administrative, 

rekomandohet që përgjigjet në këto kërkesa të publikohen në mënyrë anonome. Kjo praktikë 

mundëson qasje më të shpejtë dhe më efikase në informata, por aktualisht zbatohet vetëm në 

16 NJVL, edhe atë në mënyrë të parregullt dhe pa anonimizim konsekuent.  

Vërehet një mungesë e dukshme e qasjes sistematike te një numër i madh i NJVL-ve për 

sa i përket mbajtjes së evidencës dhe publikimit të të dhënave, megjithëse ky është një detyrim 

ligjor. Nevojiten udhëzime të qarta, mbështetje teknike dhe kontroll për të siguruar zbatimin 

konsistent të këtij detyrimi. Kështu, nëse marrim parasysh gjetjet e hulumtimit tonë dhe 

(mos)qasshmërinë e informatave në faqet e internetit të NJVL-ve, duket se vetëm qytetarët e 

12 njësive të vetëqeverisjes lokale kanë tregje në territorin e NJVL-ve të tyre, vetëm 7 NJVL 

kanë shtëpi për të moshuarit, vetëm 12 NJVL kanë institucione për mbrojtjen e kategorive të 

ndryshme të qytetarëve, vetëm 5 NJVL kanë drejtues të ndërtesave të banimit, dhe vetëm 12 

NJVL kanë transportues dhe automjete për transportin e udhëtarëve dhe mallrave, gjë që në 

thelb është në kundërshtim me realitetin. Për më tepër, sipas informacionit të disponueshëm në 

faqet e internetit të NJVL-ve, duket se vetëm 32 NJVL kanë objekte sportive, ndërsa vetëm 24 

NJVL kanë klube sportive, si dhe se vetëm 27 NJVL kanë organizata të shoqërisë civile që 

veprojnë në territorin e tyre, gjë që përsëri nuk e pasqyron situatën reale.  

Pavarësisht përpjekjeve për të promovuar turizmin si një nxitës i zvillimit ekonomik lokal, 

NJVL-të ende nuk tregojnë angazhim të mjaftueshëm për krijimin dhe mirëmbajtjen e të dhënave 



kryesore dhe regjistrave publik në këtë fushë. Mungon informacioni mbi ofruesit e shërbimit të 

ushqimit dhe objektet e kategorizuara të shërbimit të ushqimit, aktivitete në shkallë të vogla 

në fushën e ushqimit dhe turizmit, shërbimet e ofruara në turizmin rural, etno dhe ekoturizmin, 

si dhe regjistrat e guidave turistike, shoqëruesve dhe individëve që kryejnë aktivitete turistike.  

Gjithashtu në një pjesë të madhe të qeverive vendore, nuk ka regjistra të memorialeve 

dhe monumenteve, as të dhëna mbi institucionet komunale në fushën e kulturës. Informacioni 

mbi zonat industrial, si dhe parkingjet dhe deponitë, gjithashtu publikohet rrallë.  

Pajtueshmëria me detyrimet ligjore dhe promovimi i transparencës në këta sektorë mund 

të kontribuojë ndjeshëm në zhvillimin lokal, tërheqjen e investimeve dhe përmirësimin e 

shërbimeve publike.  

Në fushën e arsimit, 56 NJVL-ja publikojnë regjistra për kopshte, 70 NJVL-ja për shkolla 

fillore dhe 35 NJVL-ja për shkolla të mesme në territorin e tyre.  

Në fushën e mjedisit jetësor dhe urbanizmit, organizatat e shoqërisë civile 

paralajmërojnë se nuk ka të dhëna në vend për numrin e saktë të lejeve ekologjike të integruara 

B të lëshuara nga NJVL-të  për kompanitë, puna e të cilave ndikon në mjedisin jetësor, dhe se 

regjistri18 që e mban Ministria e Mjedisit Jetësor dhe Planifikimit Hapësinor nuk është i 

përditësuar19. Ata ngrenë alarmin për mungesën e praktikës te NJVL-të për të informuar 

qytetarët rreth të ardhurave që i fitojnë kompanitë që kanë leje të integruara B, mungesa e 

transparencës së të cilave e rrit rrezikun për keqpërdorim.20   

Në të njëjtin drejtim, hulumtimi ynë konfirmon se në faqet e internetit të NJVL-ve, rrallë 

herë mund të gjenden regjistra të lejeve të lëshuara ekologjike të integruara  B, kadastra të 

mjedisit jetësor, licenca të lëshuara për mbeturina, licenca të lëshuara për largimin e 

automjeteve të dëmtuara dhe me defekt nga rrugët komunale, miratime  për instalimin e 

objekteve të përkohshme dhe pajisjeve urbane, si dhe kërkesa të parashtruara për përcaktimin 

e statusit ligjor të objekteve të paligjshme. Gjithashtu, mungojnë të dhëna mbi regjistrat e 

ndotësve, gjeneruesve të zhurmës dhe mbeturinave, si dhe mbi qendrat ekzistuese të 

mbledhjes së mbeturinave elektrike dhe elektronike.  

Në faqet e internetit të 66 NJVL-ve mund të gjenden propozim-plane të detajuara 

urbanistike, ndërsa në faqet e internetit të 62 NJVL-ve mund të gjenden edhe planet e detajuara 

urbanistike të miratuara për territorin e tyre. Megjithatë, është e rëndësishme të theksohet se 

një pjesë e madhe e planeve të detajuara urbane të publikuara dhe të miratuara janë të 

vjetërsuara, nuk i pasqyrojnë kushtet aktuale në terren dhe nuk janë të përditësuara në mënyrë 

adekuate. Këto kufizime e bëjnë të vështirë qasjen në informacion për qytetarët, planifikuesit 

                                                           
18 Regjistri i lejeve ekologjike A dhe B të lëshuara në Republikën e Maqedonisë së Veriut. Ministria e Mjedisit 
Jetësor dhe Planifikimit Hapësinor. I disponueshëm në https://www.registers.mk/    
19 Hulumtimi mbi procesin e dhënies së lejeve ekologjike të integruara B. Qendra për Komunikime Qytetare. I 
disponueshëm në https://ccc.org.mk/images/eko%20dozvoli.pdf  
20 Po aty 

https://www.registers.mk/
https://ccc.org.mk/images/eko%20dozvoli.pdf


urban, investitorët dhe palët e tjera të interesuara, gjë që nga ana tjetër ndikon në transparencën 

dhe pjesëmarrjen në planifikimin urban. Për të siguruar pjesëmarrjen publike efektive në kohë, 

është e nevojshme që NJVL-të t’i azhurnojnë, standardizojnë dhe digjitalizojnë planet e 

publikuara urbanistike, në përputhje me parimet e të dhënave të hapura dhe qasshmërisë.  

Edhe pse disa NJVL-ja kanë postuar një link ose baner që çon në sistemin për procedurat 

elektronike për planet urbanistike, e-Urbanizëm21, i cili synon të lehtësojë procesin e miratimit 

të procedurave për planet urbanistike22, kjo nuk është e mjaftueshme që qytetarët të kenë qasje 

të papenguar në këto të dhëna, sepse duhet të posedohet një certifikatë digjitale për t’u 

regjistruar në sistem. Gjithashtu, nuk është praktikë të publikohet një raport vjetor mbi lejet e 

lëshuara të ndërtimit, i cili është i disponueshëm vetëm në katër NJVL. Regjistrat e emrave të 

rrugëve dhe numrave të ndërtesave, shesheve, urave dhe objekteve të tjera infrastrukturore 

janë të disponueshëm vetëm në katër NJVL, edhe atë  jo të pa plota.  

Edhe pse ligjet parashikojnë detyrimin e NJVL-ve për të publikuar ose dorëzuar raporte 

për mbikëqyrje  inspektuese, vetëm 11 NJVL publikojnë publikisht raporte për fusha të tilla si 

veprimtaritë komunale, planifikimi urban dhe ndërtimi. Organizatat e shoqërisë civile 

paralajmërojnë gjithashtu për një mungesë serioze të stafit në shërbimet e inspektimit, ku në 

disa NJVL është plotësuar më pak se gjysma e strukturës së planifikuar,  e në disa raste madje ka 

edhe vende të lira udhëheqëse. Përveç kësaj, mbikëqyrjet nga Inspektorati Shtetëror 

Administrativ kryhen në mënyrë të pabarabartë, me ç’rast disa NJVL nuk i janë nënshtruar 

mbikëqyrjes  për një periudhë të gjatë kohore. Këto gjendje tregojnë se ka mangësi sistematike 

që e dëmtojnë mbikëqyrjen publike, transparencën dhe llogaridhënien në qeverisjen lokale23.   

Gjithsej tetë NJVL konfirmuan se i informojnë qytetarët edhe përmes gazetës ose 

buletinit të tyre mujor, i cili është i disponueshëm në formë elektronike ose në letër. Gjithashtu 

është praktikë e mirë të publikohet një listë me pyetje dhe përgjigje të shpeshta në një vend të 

dukshëm në faqen e internetit, të cilën e zbatojnë vetëm pesë NJVL.  

Përkushtimi i NJVL-ve ndaj qytetarëve nga kategori të ndryshme sociale është i kufizuar, 

gjë që mund të shihet nga mungesa e informacionit për personin përgjegjës për kontaktin me 

personat me aftësi të kufizuara, i cili ekziston vetëm në 19 NJVL, ashtu siç vetëm 22 NJVL kanë 

publikuar informacion mbi kushtet dhe kriteret për përdorimin e shërbimeve sociale dhe 

marrjen e ndihmës financiare. Dyfish më i vogël është numri i NJVL-veqë publikojnë të dhëna 

                                                           
21 E-Urbanizëm https://www.e-urbanizam.mk/najava.nspx  
 
22 Sistemi për menaxhimin elektronik të procedures për miratimin e planeve urbanistike – procedurat e inicuara 
nga individë dhe persona juridikë. Ministria e Transportit dhe Lidhjeve. Në dispozicion në 
https://tinyurl.com/4s5sj8r5  
 
23 Kapacitete të dobëta të shërbimeve të inspektimit. Qendra për Komunikime Qytetare. Në dispozicion në 
https://tinyurl.com/497a2dy7  

mbi numrin e përfituesve të ndihmës sociale sipas kategorive, informacion që është gjithashtu 

thelbësor për planifikimin e buxhetit lokal.  

Përmes faqes së tyre të internetit ose përmes mjeteve të tjera të jashtme digjitale, gjithsej 

59 NJVL ofrojnë më shumë se 3 shërbime elektronike, ndërsa 10 NJVL ofrojnë 1-2 shërbime 

elektronike. Pavarësisht nëse shërbimet janë të disponueshme përmes faqes së internetit të 

NJVL-së ose platformave të tjera, është e nevojshme që të gjitha informacionet në lidhje me 

shërbimet elektronike të jenë të unifikuara dhe të disponueshme në një vend, në format të 

unifikuar. Kështu, 52 NJVL publikojnë listë të shërbimeve që i ofrojnë, qofshin ato fizike apo 

elektronike, 15 NJVL publikojnë një çmimore me tarifat për lëshimin e akteve të paraqitur në 

mënyra të ndryshme, ndërsa 38 NJVL publikojnë formularë për qasje në të gjitha shërbimet, dhe 

27 NJVL publikojnë formularë për qasje në disa nga shërbimet që i ofrojnë. 

 

1.4.2. Konsultimet publike  

Demokracia lokale bazohet në konsultime me qytetarët, të cilët janë autoriteti më i afërt 

me ta. Konsultimet publike mundësojnë përfshirjen e qytetarëve në përcaktimin e prioriteteve 

dhe vlerësimin e politikave publike. Sipas ligjit, NJVL-të duhet t’i zhvillojnë këto konsultime 

përmes iniciativave qytetare, anketave, tubimeve dhe referendumeve, si dhe t’u mundësojnë 

atyre të parashtrojnë ankesa dhe propozime.  

Megjithatë, hulumtimet nga sektori i shoqërisë civile tregojnë se mbi 80% e qytetarëve 

nuk ishin të përfshirë në vendimmarrjen në nivel lokal24, gjë që tregon një mangësi të 

konsiderueshme në krijimin e politikave dhe të shërbimeve në përputhje me nevojat e 

komunitetit. Hulumtimi ynë më tej tregoi se asnjë NJVL nuk planifikon konsultime publike përmes 

një plani të strukturuar të konsultimeve publike, gjë që do ta përmirësonte pjesëmarrjen dhe 

parashikueshmërinë e procesit.    

Në vitin e kaluar, gjithsej 13 NJVL organizuan të paktën një forum në bashkësi ose forum 

buxhetor, ndërsa 20 NJVL organizuan të paktën dy forume të tilla, që është një rritje prej 5 NJVL-

ve krahasuar me vitin e kaluar.  

Vetëm për 19 NJVL mund të thuhet se publikojnë pjesën më të madhe të informacionit 

në lidhje me debatet publike për vitin aktual, me ç’rast thirrjet për debatet publike për vitin e 

kaluar janë të disponueshme në 32 NJVL ndërsa raportet për debatet publike janë të 

disponueshme në dy NJVL me shpjegime me shkrim dhe përgjigje ndaj komenteve dhe 

propozimeve, dhe pesë NJVL ofrojnë raporte të shkurtra pa detaje.  

Gjithsej 38 NJVL raportuan se kanë mbajtur konsultime publike për propozimin e fundit 

të buxhetit, ndërsa vetëm 33 NJVL publikuan thirrje për pjesëmarrje në konsultimet publike për 

buxhetin në faqet e tyre të internetit. Raportet për konsultimet publike mbi propozimin e fundit 

                                                           
24 Hulumtimi mbi mekanizmat e pjesëmarrjes qytetare. Fondacioni për Zhvillimin e Komuniteit Lokal, Shtip. I 
diponueshëm në: https://tinyurl.com/2xs3pm52 

të buxhetit janë të disponueshme në faqet e internetit të vetëm 11 NJVL-ve, dhe ajo që është 

karakteristike për to është se të gjitha ndryshojnë në formën e prezantimit të informacionit.  

1.4.3. Ndërveprimi me qytetarët 

Zbatimi i politikave lokale duhet të udhëhiqet nga nevojat e qytetarëve. Prandaj, përveç 

mekanizmave të konsultimit ligjor, qytetarët duhet të përfshihen edhe përmes formave të tjera 

të bashkëpunimit që e përmirësojnë kuptimin dhe përmbushjen e nevojave të tyre.  

Komunat raportojnë se 38 NJVL mund të kontaktojnë NJVL-të e tyre përmes një byroje 

ose zyre të posaçme për kontakt me qytetarët, ndërsa kryetarët e 39 NJVL-ve kanë caktuar dhe 

publikuar orare për konsultime me qytetarët. Përveç kësaj, vetëm 27 NJVL kanë publikuar orarin 

e tyre të punës me palët në faqet e tyre të internetit.  

Përveç kanaleve zyrtare të komunikimit, elektronikisht përmes faqes së internetit dhe 

fizikisht, është një praktikë e mirë të përdoren mediat sociale për komunikim të dyanshëm me 

qytetarët. Gjithsej 73 NJVL i informojnë qytetarët përmes Facebook-ut, nga të cilat 61 NJVL i 

përditësojnë rregullisht informacionet përmes këtij rrjeti social, ndërsa, 12 NJVL e bëjnë këtë në 

mënyrë të parregullt. Përveç Facebook-ut, 38 NJVL përdorin edhe media të tjera sociale, nga të 

cilat 25 NJVL publikojnë rregullisht informacione, ndërsa 13 NJVL nuk janë aq të rregullta në 

publikimin e informacioneve përmes atij kanali të komunikimit.  

Krahasuar me vitin 2024, kur madje 63 NJVL raportuan se gjatë vitit të kaluar nuk kishin 

vepruar në lidhje me propozimet e marra përmes ndonjërit prej mjeteve për pjesëmarrje të 

qytetarëve, këtë vit ky numër është zvogëluar në 54 NJVL që është përsëri një e dhënë alarmante, 

e cila mund të jetë gjithashtu një tregues i arsyes për rënien e besimit të qytetarëve në 

vetëqeverisjen lokale.  

Qytetarët e 70 NJVL-ve mund t’i parashtrojnë kundërshtimet, ankesat dhe apelet e tyre 

elektronikisht përmes një kanali komunikimi të drejtpërdrejtë online, i cili është i disponueshëm 

në faqet  zyrtare të NJVL-ve në forma të shumta, duke përfshirë një formular për kontakt të 

drejtpërdrejtë ose një formular ose mjet të specializuar për raportimin e problemeve. Udhëzime 

të qarta dhe të plota për dorëzimin e kundërshtimeve, ankesave dhe apeleve janë të 

disponueshme publikisht për qytetarët e 30 NJVL-ve përmes faqeve të tyre të internetit.  

Ekzistojnë gjithashtu disa mjete shtesë që disa NJVL i përdorin për komunikim dy palësh me 

qytetarët në lidhje me parashtrimin e ankesave dhe raportimin e problemeve, duke përfshirë 

mjetin digjital mZaednica, i cili është i disponueshëm në njëmbëdhjetë komuna, duke përfshirë 

Karposhin, Aerodromin, Kriva Pallankën, Makedonska Kamenicën, Koçanin, Shtipin, Vallandovën, 

Gostivarin, Strugën, Negotinën dhe Demir Hisarin.  

 



1.5 INTEGRITETI  
Integriteti dhe politikat për integritet janë themeli i besimit në autoritetet lokale dhe 

ushtrimit efektiv të të drejtave të qytetarëve. Ata duhet të inkurajohen në nivel politik dhe 

administrativ për të siguruar sjellje etike, rezistencë ndaj korrupsionit dhe zhvillim të 

qëndrueshëm. Integriteti i zyrtarëve dhe funksionarëve është kyç për parandalimin e konflikteve 

të interesit dhe funksionimin adekuat të vetëqeverisjes lokale.  

Krahas parimeve të “transparencës” dhe “qasshmërisë”, këtë vit NJVL-të shënojnë 

përparim në fushën e integritetit (38%), përkatësisht një rritje prej 3% krahasuar me vitin 2024.  

 

Infografiku 8. NJVL-të me integritetin më të lartë sipas Indeksit të Hapjes në vitin 2025 

Komunat me përqindje më të lartë të përmbushjes së treguesve në këtë fushë janë Gazi Baba, 

Koçani dhe Makedonski Brodi me 86%. Megjithatë, madje 15 NJVL nuk publikojnë asnjë 

informacion që e identifikon këtë fushë, duke përfshirë Haraçinën, Demir Kapinë, Dollnenin, 

Zelenikovën, Jegunovcën, Krivogashtanin, Likovën, Llozovën, Rankovcën, Rosomanin, Petrovecin, 

Studeniçanin, Sopishten, Çairin dhe Çuçer Sandevën, të cilat automatikisht kanë përmbushje të 

kritereve prej  0%. Ky numër është i njëjtë si numri i NJVL-ve të cilat në vitin 2024 nuk publikuan 

asnjë informacion në këtë fushë.  

Kjo fushë përqendrohet në nën-fushën:  

 ‘Politikat e Integritetit dhe Konfliktit të Interesave’, e cila trajton ekzistencën dhe 

disponueshmërinë e mekanizmave dhe politikave për integritet dhe anti-korrupsion, 

edukimin e punonjësve administrativë mbi këtë temë, kodin e etikës së funksionarëve 

lokalë, si dhe parandalimin e konfliktit të interesave.  



 

1.5.1. Politika e integritetit dhe konfliktit të interesave  

Për mungesën e një angazhimi të përkufizuar dhe të shprehur për ndërtimin e integritetit 

në vetëqeverisjen lokale flet fakti se 51 NJVL kanë publikuar plan integriteti ose ndonjë politikë 

ose praktikë tjetër të brendshme kundër korrupsionit që përfshin masa për parandalimin dhe 

eliminimin e formave të ndryshme të sjelljes korruptive dhe joetike në institucion. Një numër i 

madh i NJVL-ve, me mbështetjen e Komisionit Shtetëror për Parandalimin e Korrupsionit, kanë 

miratuar politika të integritetit25, por jo të gjitha janë të disponueshme në faqet e tyre të 

internetit. Përveç kësaj, vetëm 46 NJVL kanë publikuar kod etik për funksionarët lokalë dhe 

punonjësit administrativë.  

Qytetarët e vetëm 10 NJVL-ve kanë mundësi nëpërmjet  ueb-faqes së NJVL-së të zbulojnë 

se cilin funksionar duhet ta kontaktojnë në lidhje me parregullsitë në punën financiare të 

komunës, ndërsa faqet e internetit të vetëm 32 NJVL-ve kanë informacion për personin 

përgjegjës për raportimin e brendshëm të mbrojtur. Numri i  NJVL-ve që investojnë në ngritjen 

e kapaciteteve të punonjësve të tyre mbi temat që lidhen me konfliktin e interesave, 

parandalimin e korrupsionit ose raportimin e parregullsive është gjithashtu i vogël, përkatësisht 

vetëm 15 NJVL kishin një praktikë të tillë vitin e kaluar.  

Për ta zvogëluar rrezikun e korrupsionit, NJVL-të duhet të jenë plotësisht transparente 

dhe të publikojnë rregullisht informacione mbi sponsorimet dhe donacionet e dhëna dhe të 

pranuara. Megjithatë, vetëm 34 NJVL publikuan të dhëna të tilla në faqet e tyre të internetit.  

Ende ekziston nevoja për të forcuar integritetin dhe transparencën e NJVL-ve në procesin e 

punësimit. 27 NJVL publikojnë shpallje punësimi për punonjësit e rinj, ndërsa 13 NJVL publikojnë 

shpallje dhe vendime për punonjësit e sapo punësuar. Hulumtimi nuk zbuloi asnjë publikim të 

listave të renditjes me pikë për vlerësimin e kandidatëve për punësim, mbi bazën e të cilave do 

të merrej një vendim i paanshëm.  

 

1.6. Të dhënat e hapura  
Të dhënat e hapura janë çelësi i qeverisjes së mirë në nivel lokal, pasi ato mundësojnë 

transparencën, llogaridhënien dhe përfshirjen e qytetarëve. Përmes qasjes e së lirë në të dhëna 

të hapura cilësore, publiku merr një pasqyrë më të qartë të punës së autoriteteve lokale dhe 

vendimeve të marra në emër të tyre. Nxitja e një kulture të hapur të të dhënave jo vetëm që 

ndihmon në ndërtimin e besimit midis funksionarëve dhe komunitetit, por gjithashtu inkurajon 

vendimmarrjen e informuar dhe inovacionin, duke çuar në qeverisje dhe zhvillim ekonomik më 

produktiv.  

                                                           
25 Sistemi i integritetit në NJVL. Politikat e integritetit në NJVL. Komisioni Shtetëror për Parandalimin e 

Ligji për Përdorimin e të Dhënave të Sektorit Publik26 i detyron NJVL-të të publikojnë 

rregullisht të dhëna të hapura. Megjithatë, është e qartë se institucionet në nivel kombëtar dhe 

lokal nuk janë mjaftueshëm të përkushtuar ndaj këtij detyrimi.  

Përmes fushës horizontale të të dhënave të hapura, Indeksi i analizon praktikat e NJVL-

ve në lidhje me hapjen e të dhënave që ato i publikojnë, gjegjësisht shprehitë e NJVL-ve për 

publikimin e informacionit në format të hapur që përpunohet lehtë nga pikëpamja teknike. 

Hulumtimi i këtij viti tregoi se NJVL-të përmbushin 18% të treguesve të përfshirë në fushën e të 

dhënave të hapura, gjë që, krahasuar me disa vite më parë, tregon përparim të ngadaltë. 

 

Infografiku 9. Historiku i publikimit të të dhënave të hapura nga NJVL-të sipas Indeksit të Hapjes 

Pavarësisht këtyre rezultateve të dobëta, ka disa shembuj të mirë të NJVL-ve që janë të 

përkushtuara në mënyrë aktive në përgatitjen dhe publikimin e të dhënave. Në këtë fushë 

rezultatet më të mira i kanë Demir Hisari (38%) dhe Karposhi (37%), ndërsa më të dobëtat,  

Demir Kapia, Llozova dhe Sopishteja (4%). 

                                                           
26 Ligji për Përdorimin e të Dhënave të Sektorit Publik. I disponueshëm në: https://tinyurl.com/mrypw48j 

https://tinyurl.com/mrypw48j


 

Infografiku 10.NJVL-të më të përkushtuar ndaj publikimit të të dhënave të hapura 

   

 

Infografiku 11. NJVL-të me përkushtimin më të ulët për publikimin e të dhënave të hapura 

 



2. PLAN GJITHËPËRFSHIRËS PËR
QEVERISJE TË MIRË NË
VETËQEVERISJEN LOKALE NË
REPUBLIKËN E MAQEDONSIË SË VERIUT



2. Plani gjithëpërfshirës për qeverisje të mirë në institucionet e pushtetit lokal në 

Republikën e Maqedonisë së Veriut  
 

Me qëllim të përmirësimit të transparencës së NJVL-ve, më poshtë propozojmë një plan 

gjithëpërfshirës me rekomandime, i cili duhet të shërbejë si një udhërrëfyes për qeverisje të mirë 

në nivel lokal.  

TRANSPARENCA   

 Është e nevojshme që të përgatitet një dokument i vetëm ose akt nënligjor që do të 

zbatohet për të gjitha NJVL-të dhe që do t’i përmbajë të gjitha informacionet që NJVL-të 

duhet t’i publikojnë në faqen e tyre të internetit, si dhe mënyrën e praktikimit të 

transparencës ndaj publikut. Kjo do të sigurojë njëtrajtshmëri, parashikueshmëri dhe 

krahasueshmëri të informacionit që do të publikohet.  

 Rekomandohet të unifikohen faqet e internetit të të gjitha NJVL-ve, në kuptimin që të 

dhënat e publikuara në faqen e internetit të jenë të strukturuara mirë dhe të publikuara 

brenda menyve dhe seksioneve të faqeve të internetit në mënyrë që të jenë të lehta për 

t’u gjetur.  

 Ueb-faqja zyrtare duhet të jetë mjeti kryesor i NJVL-së për informimin e publikut rreth 

punës së organeve të NJVL-së, shërbimeve që i ofron, duke i përfshirë edhe ato shërbime 

që i ofron përmes shërbimeve publike, si dhe për informacionet dhe të dhënat e tjera që 

rrjedhin nga kompetencat e NJVL-së.  

 Ueb-faqet e NJVL-së duhet të zhvillohen në përputhje me rekomandimet dhe standardet 

kombëtare dhe ndërkombëtare, duke përfshirë standardet që e lehtësojnë qasjen për 

personat me aftësi të kufizuara, të jenë funksionale dhe të përditësohen rregullisht në të 

gjitha gjuhët në përdorim zyrtar në NJVL-, dhe mundësisht në gjuhën angleze.  

 Ueb-faqja e duhet të përditësohet pas çdo ndryshimi të bërë në një dokument ose akt, 

dhe pas çdo ngjarjeje, takimi ose diçka të ngjashme, si dhe dy herë në vit duke i 

kontrolluar të gjitha informacionet e publikuara. Prandaj, ekziston nevoja për procedura 

të brendshme që duhet të përgatiten nga NJVL-ja për veprim, me qëllim të publikimit në 

kohë të të gjitha informacioneve që lidhen me ushtrimin e kompetencave të tyre.  

 Ueb-faqet e NJVL-ve duhet të përmbushin kërkesat e sigurisë kibernetike dhe të kenë një 

Politikë privatësie në fuqi. 

 Për të siguruar disponueshmëri dhe qasje më të madhe, përveç buletineve zyrtare, të 

gjitha të dhënat dhe informacionet e prodhuara nga NJVL-të duhet të jenë të 

strukturuara mirë dhe të publikohen drejtpërdrejtë në menytë dhe seksionet e faqeve të 

internetit të NJVL-së.  

 Rekomandohet që NJVL-të më të mëdha të pilotojnë krijimin e një njësie organizative që 

do të jetë drejtpërdrejt përgjegjëse për sigurimin e kushteve për qeverisje të hapur, 

përmes transparencës dhe qasjes në informacione publike.  



 Për të përcaktuar qartë kompetencat që lidhen me qasjen e lirë në informatat me 

karakter publik, rekomandohet të rishikohet dhe të përshtatet sistematizimi i vendeve të 

punës, me qëllim të shmangies së praktikës që një person të kryejë funksione të 

shumëfishta, shpesh të palidhura mes tyre, të cilat mund të ndikojnë në cilësinë dhe 

afatet kohore të veprimit.  

 Është e nevojshme të publikohen sa më shumë të dhëna të jetë e mundur në format të 

hapur, për të cilën gjë është e nevojshme që të dhënat, gjatë krijimit dhe sistematizimit 

të tyre, të futen në format që do të mundësojë publikimin dhe përdorimin e tyre të lehtë 

(të paktën në formë tabelore) 

 Njësitë e vetëqeverisjes lokale duhet t’i publikojnë grupet e të dhënave (të dhënat e 

hapura) që i krijojnë në faqet e tyre të internetit, si dhe në Portalin Kombëtar të të 

Dhënave të Hapura. Përveç kësaj, njësitë e vetëqeverisjes lokale duhet të emërojnë një 

Zyrtar për të Dhëna të Hapura.  

 NJVL-të duhet të sigurojnë trajnime të vazhdueshme për personat përgjegjës për 

transparencë dhe llogaridhënie me qëllim të rritjes së nivelit të tyre të kuptuarit të 

çështjes, si dhe për veprim adekuat dhe ligjor.  

 Për të siguruar transparencë aktive, NJVL-të duhet të publikojnë rregullisht informacionin 

e mëposhtëm në faqet e tyre të internetit: 

o informacion për mënyrën e organizimit të NJVL-së, gjegjësisht, organogramin, 

kompetencat e NJVL-së, statutin e NJVL-së, një listë ligjesh që lidhen me kompetencat 

e NJVL-së, biografinë e kryetarit të komunës, listat e plota të pozicioneve dhe 

kontakteve të të gjithë punonjësve, zyrtarëve me të dhënat e kontaktit (emri dhe 

mbiemri, pozicioni, njësia/sektori, numri i zyrës, numri zyrtar i telefonit dhe adresa e 

e-mailit), informacione rreth këshilltarëve dhe rreth komisioneve të Këshillit dhe 

trupave të tjerë punues.  

o rrogat dhe një link deri te fletat anketuese të zyrtarëve të zgjedhur dhe të emëruar, 

si dhe kompensimet për këshilltarët dhe Rregulloren për pagesën e mëditjeve dhe 

shpenzimeve të udhëtimit për udhëtime zyrtare për këshilltarët dhe nëpunësit 

shtetërorë; 

o Rregulloren e Punës së këshillave komunale, rendet e ditës për seancat, si dhe 

procesverbalet dhe informacionet e tjera që lidhen me punën e Këshillit; 

o vendimet e marra nga Kryetari k komunës dhe këshilli i  NJVL-së; 

o incizimet me video ose audio të seancave të Këshillit, si dhe ndjekja e  drejtpërdrejtë 

e tyre i; 

o njoftime rreth punës së Këshillit dhe Kryetarit të komunës përmes publikimit të 

njoftimeve në kohë; 

o informacion mbi punësimet e përkohshme, si dhe mbi personat e angazhuar me 

kontratë në vepër ose kontratë autoriale; 

o shërbimet e ofruara nga NJVL-ja; 



o informacion mbi ndërmarrjet publike dhe institucionet e themeluara nga NJVL-ja në 

(ndërmarrjet publike, statuti, këshilli drejtues dhe mbikëqyrës, llogaritë vjetore ose 

përfundimtare, aktet për përdorimin e të ardhurave të gjeneruara dhe përcaktimin e 

çmimeve për shërbimet); 

o propozim-buxhetin së bashku me buxhetin e qytetarëve, për një kuptim më të lehtë 

nga qytetarët; 

o buxhetin menjëherë pas miratimit të tij, së bashku me planet financiare vjetore dhe 

programet për realizimin  e buxhetit;  

o raportet tremujore dhe vjetore mbi zbatimin e buxhetit nga viti i kaluar, llogaritë 

përfundimtare dhe informacion mbi huamarrjen; 

o Të gjitha dokumentet e furnizimeve publike (planet, thirrjet, vendimet, kontratat, 

dhe shtojcat, raportet vjetore) ose të paktën një link deri te Portali i Vetëm Elektronik 

për Furnizime Publike për të gjitha furnizimet publike të NJVL-së konkret me një 

shpjegim të detajuar; 

o informacion mbi procedurat e furnizimeve publike, koncesionet ose partneritetet 

publiko-private; 

o të dhëna për financimin e projekteve ose shërbimeve nga organizatat e shoqërisë 

civile, për financimin e fondacioneve dhe klubeve sportive (thirrjet dhe vendimet për 

fondet e alokuara); 

o raportet nga Enti Shtetëror i Revizionit që lidhen me vetëqeverisjen lokale; 

o të dhëna për bashkësitë lokale dhe urbane së bashku me emrat dhe kontaktet e 

kryetarëve;   

VETËDIJESIMI  

 Vizioni dhe misioni për zhvillimin e NJVL-së duhet të shfaqen publikisht në një vend të 

veçantë në faqen e internetit të NJVL-së; 

 Është e nevojshme të krijohen dhe të publikohen dokumente strategjike dhe programore 

të NJVL-së që përmbajnë qëllime dhe rezultate të përcaktuara qartë, me implikime 

buxhetore dhe tregues për matjen e rezultateve (strategji sektoriale komunale, strategji 

zhvillimi ose plane zhvillimi me plan veprimi); 

 Programet vjetore të punës së NJVL-ve dhe këshillave komunale me aktivitete specifike, 

afate dhe implikime buxhetore duhet të shfaqen publikisht në faqet e internetit të NJVL-

ve; 

 Është e nevojshme të krijohen dhe të publikohen rregullisht raporte vjetore mbi punën e 

Kryetarit të komunës, Këshillit dhe ndërmarrjeve publike komunale, të cilat do të japin 

një pasqyrë përgjithshme të asaj që është zbatuar në lidhje me aktivitete e planifikuara, 

me sa fonde dhe brenda çfarë afatesh, që të mund të matet performanca; 

 Rekomandohet që programi vjetor i investimeve për ndërmarrjen publike komunale të 

publikohet në faqen e internetit të NJVL-së, dhe nëse është e aplikueshme, në faqen e 

internetit të ndërmarrjes publike komunale; 



 Rekomandohen të përdoren tregues të suksesit gjatë zhvillimit të programeve dhe 

raporteve vjetore, të cilët do të mundësojnë matjen e suksesit të programeve dhe 

zbulimin e sfidave të mundshme; 

QASSHMËRIA  

 Të dhëna për personin zyrtar për qasje të lirë në informatat me karakter publik (emri dhe 

mbiemri, adresa e e-mailit dhe numri i telefonit) formularët për parashtrimin e kërkesës, 

lista e informatave me karakter publik të NJVL-së (çdo gjë që është publikuar në faqen e 

internetit, sipas kategorive dhe mundësisht në formën e një linku deri te i njëjti 

informacion), përgjigjet anonime ndaj kërkesave për qasje të lirë, si dhe materialet 

informative për ushtrimin e së drejtës së qasjes në informatat me karakter publik, duhet 

të publikohen në një vend të dukshëm me një baner të veçantë; 

 Të dhënat për personin përgjegjës për mbështetjen e personave me aftësi të kufizuar për 

komunikim me administratën lokale duhet të shfaqen publikisht në faqen e internetit të 

NJVL-së; 

 Çdo NJVL duhet të publikojë një katalog të shërbimeve të ofruara nga NJVL-ja me të dhëna 

kontakti për njësitë organizative kompetente dhe zyrtarët përgjegjës; 

 Është e nevojshme të sigurohet qasje e dukshme në shërbimet elektronike ose në 

formularët për qasje në shërbime me një shpjegim të saktë të metodës së ofrimit të 

shërbimit, si dhe në çmimoren me tarifat për lëshimin e akteve; 

 Rekomandohet që të dhënat mbi kushtet dhe kriteret për shfrytëzimin e shërbimeve 

sociale dhe marrjen e ndihmës financiare të shfaqen publikisht në faqen e internetit të 

NJVL-së; 

 Të gjitha NJVL-të duhet të angazhohen për publikimin e rregullt të planeve të detajuar 

urbanistike të propozuara dhe të miratuara; 

 Rekomandohet të krijohen, publikohen dhe përditësohen listat, regjistrat ose kadastrat e 

detajuara për; 

o veprimtaritë hotelerike dhe veprimtaritë e turizmit në shkallë të vogël, 

o objektet e kategorizuara hotelerike,  

o evidencën e hotelerëve,  

o personat fizikë që kryejnë veprimtari turistike, guidat dhe shoqëruesit turistik, 

o shërbimet në turizmin rural, etno ose ekologjik,  

o kadastrën e mjedisit jetësor, 

o lejet ekologjike të integruara B të lëshuara, 

o ndotësit, gjeneruesit e zhurmave dhe gjeneruesit e mbeturinave,  

o licencat për mbeturina, 

o qendrat e grumbullimit për mbeturinat elektrike dhe elektronike,  

o licencat për largimin e mjeteve të dëmtuara dhe me defekte nga rrugët lokale, 

o transportuesit dhe mjetet motorike për transportin e pasagjerëve dhe mallrave,  

o lejet e lëshuara për instalimin e objekteve të përkohshme dhe pajisjeve urbane, 



o kërkesat e parashtruara për përcaktimin e statusit ligjor të objekteve të 

paligjshme, 

o tregjet, deponitë e mbeturinave, parkingjet dhe zonat industriale,  

o çerdhet për fëmijë, e shkollat fillore dhe të mesme, 

o shtëpitë për të moshuarit dhe institucionet mbrojtëse, 

o objektet sportive dhe klubet sportive,  

o menaxhuesit e ndërtesave të banimit,  

o organizatat qytetare në territorin e NJVL-së, 

o institucionet komunale në fushën e kulturës,  

o memorial dhe përmendore, 

o emrat dhe numrat e ndërtesave, shesheve, urave dhe objekteve të tjera të 

infrastrukturës,  

nëse zbatohet për territorin në të cilin vepron NJVL-ja; 

 Është e nevojshme të publikohen raporte vjetore për lejet e lëshuara për ndërtim raporte 

për mbikëqyrjen e kryer inspektuese; 

 Është e nevojshme të përcaktohet qartë mënyra e komunikimit të NJVL-së, Kryetarit të 

komunës dhe anëtarëve të Këshillit me qytetarët dhe të mbahet komunikimi i rregullt 

dypalësh (ditë të hapura, zyra për kontakte me qytetarët, me e-mail, me telefon, përmes 

një mjeti elektronik në faqen e internetit, mediave sociale, buletineve informative) dhe të 

bëhet informimi i rregullt dhe në kohë i qytetarëve në lidhje me të gjitha aktivitetet; 

 Rekomandohet të ofrohet një kanal i drejtpërdrejtë online ose një mjet elektronik për 

raportimin e problemeve me mundësinë e komunikimit dypalësh, si dhe udhëzime të 

qarta për parashtrimin e kundërshtimeve, ankesave dhe apeleve; 

 NJVL-të duhet të veprojnë rregullisht në lidhje me propozimet e marra nga qytetarët 

përmes mjeteve të pjesëmarrjes së qytetarëve, si dhe të raportojnë në mënyrë 

transparente mbi masat e ndërmarra. Kjo jo vetëm që u ofron informacion të gjitha palëve 

të interesuara, por gjithashtu kontribuon në rritjen e besimit të qytetarëve, duke 

demonstruar se NJVL-ja po vepron vërtet në përputhje me nevojat dhe iniciativat e tyre; 

 Rekomandohet të publikohet një kalendar vjetor i konsultimeve të planifikuara, si dhe të 

publikohen rregullisht thirrjet për pjesëmarrje në konsultime dhe debate publike, si dhe 

raportet e detajuara pas konsultimeve me komente dhe përgjigje; 

 Është e rëndësishme që të gjitha NJVL-të të organizojnë më shpesh dhe në mënyrë 

gjithëpërfshirëse forume në komunitet dhe forume buxhetore, si dhe t’i publikojnë 

rregullisht raportet e tyre, për qëllime transparence dhe për përfshirje më të madhe të 

qytetarëve. 

 

 

 



INTEGRITETI  

 Rekomandohet të publikohet një dokument programor që do t’i identifikojë rreziqet për 

korrupsion dhe konflikt të interesave dhe do të propozojë masa dhe aktivitete konkrete 

për t’i zvogëluar ato; 

 Rekomandohet të publikohet një akt që e kufizon marrjen e dhuratave nga ana e Kryetarit 

të komunës, anëtarët e Këshillit dhe administrata lokale (shuma dhe disponueshmëria në 

përputhje me ligjin); 

 Të gjitha NJVL-të duhet të publikojnë Kodin e Etikës për funksionarët lokalë dhe 

punonjësit administrativë; 

 Rekomandohet të publikohen të dhënat e kontaktit për personin e autorizuar për 

raportim të brendshëm të mbrojtur, si dhe për personin e autorizuar për parregullsi; 

 Rekomandohet të publikohen informacione mbi sponsorimet dhe donacionet nga NJVL-

ja dhe për NJVL-në; 

 Regjistri i dhuratave të pranuara duhet të shfaqet publikisht në faqet e internetit të të 

gjitha NJVL-ve; 

 Rekomandohet të krijohen, azhurnohen dhe publikohen të dhëna për rastet e raportuara 

të konfliktit të interesave nga ana e anëtarëve të Këshillit ose Kryetari i komunës, si dhe 

për pronën e tundshme dhe të patundshme të NJVL-së; 

 Rekomandohet të publikohet një procedurë për përdorimin e automjete zyrtare, si dhe 

një procedurë për raportimin dhe miratimin e mungesës zyrtare dhe private nga puna; 

 Është e rëndësishme të futet një praktikë e rregullt e publikimit të informacionit në lidhje 

me vendet e lira të punës, kandidatët që kanë aplikuar, përzgjedhjen e bërë dhe vendimin 

për punësimin e kandidatit me një listë renditjeje me pikë për secilin kandidat që ka 

aplikuar për pozicionin; 

 Rekomandohet të ngrihen kapacitetet e administratës lokale për konfliktin e interesave, 

parandalimin e korrupsionit dhe raportimin në rast të parregullsive.  

 

 

 

 

 

 

 

 

 



SHTOJCA 1. 
STRUKTURA E INDEKSIT TË HAPJES
NË NIVEL LOKAL 



Shtojca 1. Struktura e Indeksit të Hapjes në nivel lokal 

 
Fusha: Transparenca 

Nënfusha: Angazhimi për transparencë dhe llogaridhënie 

1 A përditësohet rregullisht ueb-faqja? 

2 A publikohen informacionet në mënyrë të barabartë në të gjitha gjuhët zyrtare? 

3 A është funksional mjeti i kërkimit në ballinën e ueb-faqes?  

4 
A ka komuna ndonjë dokument (strategji, politikë, procedurë) në lidhje me hapjen dhe 
transparencën?  

5 
A kanë ndjekur vitin e fundit punonjësit në komunë trajnim apo ndonjë lloj tjetër edukimi për 
qasje në informatat me karakter publik?  

6 

A kanë marrë pjesë vitin e fundit punonjësit e komunës në ndonjë trajnim/punëtori për 
nëpunësit administrativë mbi konceptin e të dhënave të hapura dhe a kanë marrë udhëzime se 
si të përdoren dhe të publikohen të dhënat në format të hapur? 

7 A ka emëruar komuna Zyrtarë për të dhënat e hapura? 

8 A publikon komuna grupe të dhënash të hapura në data.gov.mk? 

Nënfusha: Informacioni për organizatën 

9 A është publikuar organigrami i komunës në ueb-faqe? 

10 A janë publikuar kompetencat e komunës në ueb-faqe? 

11 A është postuar biografia e kryetarit/es të/së komunës në ueb-faqen e komunës? 

12 A është publikuar statuti i komunës në ueb-faqe? 

13 A është publikuar Rregullorja e punës së Këshillit të komunës  në ueb-faqen e komunës? 

14 
A janë publikuar informacionet për emrat, pozicionet dhe kontaktet e nëpunësve administrativë  
në ueb-faqen e komunës?  

15 
A janë publikuar informacionet për personat e angazhuar me kontrata në vepër, kontrata për 
punë të përkohshme dhe kontrata autoriale në ueb-faqe? 

16 
A janë publikuar informacionet për anëtarët e Këshillit me emrin, fotografinë dhe detajet e 
kontaktit në ueb-faqen e komunës? 

17 A është publikuar lista e ligjeve që kanë të bëjnë me kompetencat e komunës? 

18 
A publikohen informacionet për pjesën e komunës në pronësinë e ndërmarrjeve publike 
komunale në ueb-faqen e komunës?  

19 
A publikohen emrat dhe kontaktet e kryetarëve të bashkësive lokale/urbane në ueb-faqen e 
komunës?  

20 
A publikohen informacione në lidhje me komisionet dhe organet e punës së Këshillit në ueb-
faqe? 

21 A është publikuar statuti i ndërmarrjes publike komunale? 



22 
A janë publikuar informacione për anëtarët e këshillit  drejtues dhe mbikëqyrës të ndërmarrjes 
publike komunale? 

Nënfusha: Marrja e vendimeve 

23 A janë publikuar rendet e ditës së seancave të Këshillit në ueb-faqe? 

24 A janë publikuar procesverbalet e seancave të Këshillit në ueb-faqe? 

25 A publikohen vendimet e miratuara nga ana e Këshillit në ueb-faqe? 

26 A ofrohet transmetim i drejtpërdrejtë me zë ose video i seancave të Këshillit? 

27 A janë publikuar regjistrimet me zë/video të seancave të Këshillit në vitin e fundit në ueb-faqe? 

28 
A është publikuar të paktën një komunikatë/deklaratë për shtyp nga një seancë e Këshillit në 
tre muajt e fundit në ueb-faqe?  

29 
A publikohen rregullisht komunikata për takimet e realizuara zyrtare me informacion të 
detajuar nga takimi? 

Nënfusha: Transparenca financiare  

30 A është publikuar buxheti i komunës për vitin aktual në ueb-faqe? 

31 A ka publikuar komuna buxhet qytetar për vitin aktual?  

32 A i është dorëzuar Këshillit vendimi për buxhetin para datës 1 dhjetor të vitit aktual?  

33 A publikohen raportet tremujore për realizimin e buxhetit?  

34 A është publikuar llogaria përfundimtare në ueb-faqe?  

35 A publikohen informacione për borxhet e komunës?  

36 A janë publikuar planet për furnizime publike në ueb-faqe? 

37 A janë publikuar thirrjet për furnizime publike në ueb-faqe?  

38 A janë publikuar vendimet për furnizimet publike në ueb-faqe?  

39 A janë publikuar kontratat për furnizimet publike në ueb-faqe?  

40 A publikohen anekset e kontratave për furnizime publike në ueb-faqe?  

41 A janë publikuar planet vjetore financiare dhe programet për realizimin e buxhetit në ueb-faqe? 

42 A janë publikuar raportet e Entit Shtetëror të Revizionit në ueb-faqe? 

43 A është publikuar informacioni për rrogat e funksionarëve në ueb-faqe? 

44 
A është publikuar të paktën një informacion për koncesionet, PPP-të apo tenderët publikë në 
ueb-faqen e komunës në vitin e fundit? 

45 A janë publikuar raportet për realizimin e planit për furnizime publike në ueb-faqe? 

46 
A ka publikuar komuna të paktën një thirrje për projekte për organizatat e shoqërisë civile gjatë 
vitit të kaluar?  

47 A janë publikuar vendimet për fondet e alokuara për organizatat e shoqërisë civile në ueb-faqe?  



48 A është publikuar llogaria vjetore e ndërmarrjes publike komunale? 

49 
A është publikuar akti me të cilin përcaktohen çmimet për shërbimet e ndërmarrjes publike 
komunale? 

50 
A është publikuar akti për përdorimin e të ardhurave të realizuara të ndërmarrjes publike 
komunale? 

51 A është publikuar llogaria përfundimtare e ndërmarrjes publike komunale? 

52 
A është informacioni për kompensimet e anëtarëve të Këshillit të komunës në dispozicion për 
qytetarët? 

53 
A është në dispozicion të qytetarëve Rregullorja për pagesën e shpenzimeve dhe mëditjeve për 
udhëtimet zyrtare brenda dhe jashtë vendit për anëtarët e këshillit dhe nëpunësit shtetërorë?  

Fusha: Vetëdijesimi 

Nënfusha: Planifikimi dhe programimi 

54 A është publikuar programi vjetor i komunës për vitin aktual në ueb-faqe?  

55 A është publikuar programi vjetor i Këshillit të komunës për vitin aktual në ueb-faqe? 

56 
A janë publikuar strategjitë sektoriale komunale (të cilat vlejnë edhe për vitin aktual) në ueb-
faqe? 

57 
A ka komuna një dokument të shkruar gjithëpërfshirës ku i vendos qëllimet e saj (Strategji për 
Zhvillim apo Plan Zhvillimor) që vlen edhe për vitin aktual? 

58 
A ka publikuar komuna një plan veprimi për realizimin e Strategjisë për Zhvillim? 

59 
A është publikuar programi vjetor i investimeve për vitin aktual të ndërmarrjes publike 
komunale? 

60 A përdor ndërmarrja publike komunale tregues të suksesit gjatë zhvillimit të programit vjetor?  

61 A përdor komuna tregues të suksesit gjatë zhvillimit të programit vjetor?  

Nënfusha: Monitorimi dhe vlerësimi 

62 A është publikuar raporti i punës së kryetarit/es së/të komunës për vitin e kaluar në ueb-faaqe? 

63 A është publikuar raporti i punës së Këshillit për vitin e kaluar në ueb-faqe? 

64 
A është publikuar raporti i punës së ndërmarrjes publike komunale për vitin e kaluar në ueb-
faqe?  

65 A përdor komuna tregues të suksesit kur i përgatit raportet vjetore për punën e vitit të kaluar?  

Fusha: Qasshmëria 

Nënfusha: Qasja në informata dhe shërbime 

66 A i publikon komuna propozim-planet e detajuara urbanistike në territorin e komunës? 

67 A i publikon komuna planet e miratuara detale urbanistike në territorin e komunës? 

68 A ka publikuar komuna regjistër të organizatave të shoqërisë civile? 

69 A ka publikuar komuna listën e veprimtarive të hotelerisë në shkallë të vogël? 



70 A ka publikuar komuna listën e veprimtarive turistike në shkallë të vogël? 

71 A ka publikuar komuna listën e shërbimeve në turizmin rural, etnik dhe ekologjik? 

72 A ka publikuar komuna të dhëna për zonat industriale në territorin e komunës? 

73 A ka publikuar komuna Kadastër të Mjedisit Jetësor? 

74 A ka publikuar komuna Regjistër të lejeve të dhëna ekologjike të integruara B? 

75 A ka publikuar komuna Regjistër të ndotësve? 

76 A ka publikuar komuna Kadastër të gjeneruesve të zhurmës? 

77 A ka publikuar komuna Kadastër të gjeneruesve të mbeturinave? 

78 
A ka publikuar komuna të dhëna për transportuesit dhe automjetet për transportin e 
udhëtarëve dhe mallrave në komunikacionin rrugor? 

79 A ka publikuar komuna të dhëna për tregjet në territorin e komunës? 

80 A ka publikuar komuna të dhëna për deponitë në territorin e komunës? 

81 A ka publikuar komuna të dhëna për parkingjet në territorin e komunës? 

82 A ka publikuar komuna regjistër të çerdheve për fëmijë në komunë? 

83 A ka publikuar komuna regjistër të shkollave fillore në komunë? 

84 A publikon komuna regjistër të shkollave të mesme në komunë? 

85 A ka publikuar komuna të dhëna për shtëpitë për të moshuarit në territorin e komunës? 

86 A janë publikuar raportet e inspektimit të kryer në ueb-faqe? 

87 
A janë publikuar informacionet për institucionet për mbrojtjen e kategorive të ndryshme të 
qytetarëve në ueb-faqe? 

88 
A janë publikuar informata për numrin e përfituesve të ndihmës sociale (sipas kategorive) në 
ueb-faqe? 

89 A është publikuar Regjistri i mbeturinave (licencat e lëshuara) në ueb-faqe? 

90 A janë publikuar qendrat e grumbullimit të mbeturinave elektrike dhe elektronike në ueb-faqe? 

91 
A janë publikuar licencat e lëshuara për largimin e automjeteve të dëmtuara dhe me defekt nga 
rrugët komunale dhe lokale? 

92 A është publikuar raporti vjetor për lejet e lëshuara për ndërtim? 

93 
A është publikuar Regjistri i lejeve të lëshuara për vendosjen e objekteve të përkohshme dhe 
pajisjeve urbane? 

94 
A është publikuar Regjistri i kërkesave të parashtruara për përcaktimin e statusit juridik të 
objekteve të paligjshme? 

95 
A është publikuar Regjistri i emrave të rrugëve dhe numrave të ndërtesave, shesheve, urave 
dhe objekteve të tjera të infrastrukturës? 

96 A është publikuar Regjistri i menaxhuesve të ndërtesave të banimit? 

97 A janë publikuar informacione për objektet sportive në territorin e komunës? 



98 A janë publikuar informacione për klubet sportive? 

99 A është publikuar Regjistri i monumenteve dhe memorialeve përkujtimore? 

100 A janë publikuar informacione për institucionet komunale në fushën e kulturës? 

101 
A është publikuar Regjistri i personave fizikë që kryejnë veprimtari turistike, guidave turistikë 
dhe shoqëruesve? 

102 A është publikuar Regjistri i objekteve të hotelerisë sipas kategorisë? 

103 A është publikuar evidenca e hotelierëve? 

104 
A janë publikuar informatat e kontaktit për personin përgjegjës për qasje të lirë në informatat 
me karakter publik? 

105 
A janë publikuar përgjigjet e anonimizuara për pyetjet për të cilat është miratuar qasje në 
informatat me karakter publik?  

106 A është publikuar procedura (metoda) për marrjen e informatave me karakter publik? 

107 
A ka ueb-faqja një meny (seksion) të veçantë për të drejtën e qasjes së lirë në informatat me 
karakter publik? 

108 A ka komuna gazetën (ose buletinin) e saj mujor/e (elektronike apo në letër)? 

109 A janë publikuar përgjigjet për pyetjet e parashtruara shpesh në ueb-faqe?  

110 A është publikuar Lista e informatave me karakter publik në ueb-faqe? 

111 A ofrohen shërbime elektronike në ueb-faqe?  

112 
A është publikuar lista e shërbimeve të ofruara nga komuna (në mënyrë fizike dhe elektronike) 
në ueb-faqe? 

113 A janë publikuar formularët për qasje në shërbime në ueb-faqe? 

114 A është publikuar çmimorja e tarifave për lëshimin e akteve të komunës? 

115 
A janë publikuar në ueb-faqe informacione për kushtet dhe kriteret për shfrytëzimin e 
shërbimeve sociale dhe marrjen e ndihmës financiare? 

116 
A është publikuar emri dhe detajet e kontaktit të personit përgjegjës për kontakt me personat 
me aftësi të kufizuara? 

Nënfusha: Konsultimet publike 

117 
A u publikua thirrja për pjesëmarrje në konsultime publike për buxhetin në ueb-faqe?  

118 
A është publikuar në ueb-faqe raport për konsultimet publike të mbajtura për propozim-
buxhetin e fundit?  

119 
A janë të disponueshme në ueb-faqe planet për konsultime publike të komunës për vitin 
aktual?  

120 A janë publikuar thirrjet për debate publike në ueb-faqe?  

121 A mund të gjenden informacionet e nevojshme për debatet publike të vitit aktual në ueb-faqe?  

122 A ka mbajtur komuna konsultime publike për propozim-buxhetin e fundit?  

123 
A janë publikuar në ueb-faqe raportet e detajuara nga debatet publike (me shpjegime me 
shkrim dhe përgjigje për komentet dhe sugjerimet)?  



124 
A organizon komuna forum në bashkësi (ose forum buxhetor, si një formë e forumit në 
bashkësi)?  

Nënfusha: Ndërveprimi me qytetarët 

125 
A ka byro/zyre për kontakt me qytetarët? 

126 
A ka caktuar kryetari/ja i/e komunës një orë pritjeje për konsultime me qytetarët?  

127 
A ka komuna profil aktiv në Facebook?  

128 
A ka komuna profil aktiv në një rrjet tjetër social? 

129 
A janë publikuar në ueb-faqe udhëzimet për dorëzimin e parashtresave dhe ankesave?   

130 
A ka një kanal të drejtpërdrejtë komunikimi online në ueb-faqe përmes të cilit qytetarët do të 
mund të dorëzojnë parashtresa dhe ankesa? 

131 
A është publikuar orari i punës me palë? 

132 

A ka vepruar komuna në vitin e fundit në lidhje me ndonjë propozim të pranuar përmes ndonjë 
mjeti për pjesëmarrje qytetare (iniciativës qytetare, tubimit qytetar, referendumit, 
parashtresave dhe propozimeve)? 

Fusha: Integriteti 

Nënfusha: Politikat për integritet dhe konfliktit të interesit 

133 

A është publikuar plani për integritet apo ndonjë praktikë tjetër e brendshme kundër 
korrupsionit (që përfshin masa për parandalimin dhe eliminimin e formave të ndryshme të 
sjelljes korruptive dhe joetike në institucion)? 

134 
A është publikuar në ueb-faqe Kodi Etik për funksionarët lokalë dhe nëpunësit administrativë? 

135 
A është publikuar në ueb-faqe emri dhe kontakti i personit përgjegjës për raportimin e 
brendshëm të mbrojtur? 

136 
A është publikuar në ueb-faqe emri dhe detajet e kontaktit të personit përgjegjës për 
parregullsi? 

137 A publikohen në ueb-faqe informacione për sponsorizimet dhe donacionet nga ana e komunës? 

138 
A publikohen shpalljet për punësim dhe personat e sapo punësuar me pikët e fituara në 
procedurë gjatë 12 muajve të fundit? 

139 

A kanë ndjekur gjatë vitit të kaluar punonjësit në administratën komunale ndonjë 
trajnim/punëtori apo aktivitete të tjera edukative për tema si konflikti i interesave, parandalimi 
i korrupsionit, raportimi në rast të parregullsive?  

 

 

 

  



Fondacioni për Internet dhe Shoqëri – “Metamorfozis” është një fondacion i pavarur,

jopartiak dhe jofitimprurës, me seli në Shkup, Republika e Maqedonisë së Veriut.

Misioni i tij është të kontribuojë në zhvillimin e demokracisë dhe në rritjen e cilësisë së jetës

përmes përdorimit inovativ dhe shpërndarjes së njohurive. Vlerat tona udhëheqëse janë

transparenca, barazia dhe liria. 

 

Fushat programore në të cilat vepron “Metamorfozis” janë:

·Përgjegjësia shoqërore

·Transformimi i përgjegjshëm digjital

·Integriteti i mediave dhe informacionit 

Fondacioni për Internet dhe Shoqëri - “Metamorfozis” 

Rr. “Franklin Ruzvelt” Nr. 16, kati I 2, 1000 Shkup, Maqedonia e Veriut 

e-mail: info@metamorphosis.org.mk

tel: +389 2 3109 325 

www.metamorphosis.org.mk

https://metamorphosis.org.mk/sq/programi/mediat-per-demokraci/
https://metamorphosis.org.mk/sq/programi/mediat-per-demokraci/
https://metamorphosis.org.mk/sq/programi/pergjegjesia-shoqerore/
https://metamorphosis.org.mk/sq/programi/pergjegjesia-shoqerore/
https://metamorphosis.org.mk/sq/programi/mediat-per-demokraci/
https://metamorphosis.org.mk/sq/programi/mediat-per-demokraci/
https://metamorphosis.org.mk/sq/programi/mediat-per-demokraci/

